
ИШТИН ЖАЛПЫ МҮНӨЗДӨМӨСҮ 

        Изилдөөнүн темасынын актуалдуулугу. Чөлкөмдүк жана ааламдык деңгээлдеги 

рыноктук мамилелердин өнүгүү процессинде, дүйнөлүк экономиканын форматы 

татаалдашкан шартта жана мамлекеттер аралык соода мамилелеринин 

санариптешүүсүндө, инвестицияларды жана инвестициялык ишмердүүлүктү укуктук 

жактан натыйжалуу жөнгө салуу маселелери мамлекеттердин жана чөлкөмдөрдүн 
экономикалык системалары үчүн өзгөчө актуалдуу боло баштады. Алсак, мамлекеттин 

туруктуулугу менен өнүгүүсү экономикалык ишмердүүлүк чөйрөсүндө коомдук 

мамилелерди укуктук жактан натыйжалуу жөнгө салуу маселелери менен тыгыз 

байланышкан. Бул өлкөнүн туруктуу жана перспективалуу өнүгүүсүнүн маанилүү 

факторлорунун бири болуп саналат. 

Социалдык мейкиндиктин ар кыл багытында мамлекет өзүнүн алдына койгон 

негизги милдеттерин аткарууда каржылоого муктаж болот. Ушундай эле абал Кыргыз 

Республикасына дагы тиешелүү. Өлкө социалдык-экономикалык программаларды 

жүзөгө ашыруу үчүн бүгүнкү күндө жетишпей жаткан өзүнүн финансылык 

потенциалын кеңейтүүгө абдан муктаж болуп турат. 

Ушуга байланыштуу, башкалардан тышкары улуттук экономиканы укуктук 

жөнгө салууну жана анын (бардык аспектилерде) эл аралык экономикалык, 

финансылык, банктык жана башка процесстер системасына киргизилишин камсыз 

кылуучу натыйжалуу укуктук системаны түзүү мамлекеттин маанилүү 

функцияларынын бири болуп саналат. Ошол эле учурда, инвестициялык жана 

инвестициялык укуктук мамилелердин маселелерин теориялык-укуктук жактан аңдап 

билүүгө жана өздөштүрүүгө жетиштүү көңүл бурулбай жатат. Бул тиешелүү 

мыйзамдарды жана башка укуктук каражаттардын иштелип чыгышын, ошондой эле сот 

практикасынын бирдиктүүлүгүн жана туруктуулугун камсыз кылууну кыйындатат. 
Инвестициялык укуктук мамилелердин табияты дагы деле белгисиз бойдон жана 

көзөмөлдөөгө боло турган укуктук мамилелердин жардамы менен, укуктук формалар 

жөнүндө жыйынтыктоочу түшүнүктөрдү калыптандырууга жол бербейт, булардын 

жардамы менен бул укуктук мамилелерди жөнгө салууга болот.  

Экономика жана укук чөйрөсүндө реформаларды жүргүзүү инвестициялык 

ишмердүүлүк чөйрөсүндө проблемаларды актуалдаштырды жана инвесторлордун жаңы 

экономикалык шарттарда инвестициялык ишмердүүлүктүн катышуучулары катары 

кызыкчылыктарын коргоону камсыз кылган натыйжалуу укуктук механизмдерди куруу 

үчүн түрткү берди.  

Алсак, рыноктук мамилелердин жана эл аралык экономикалык интеграциянын 

өнүгүүсү менен мамлекеттердин жана чет өлкөлүк компаниялардын экономикалык 

кызматташуу даражасы жана ага ылайык тиешелүү мамлекеттик функцияларды толук 

кандуу аткаруу жана мамлекеттин экономикасын өнүктүрүү үчүн инвестициялардын 

жана инвестициялык процесстин негиз салуучу мааниси олуттуу түрдө өсөт.  

Кыргыз Республикасы улуттук экономика үчүн инвестициялардын 

маанилүүлүгүн тааныды жана эл аралык инвестициялардын рыногуна жигердүү кирип 

жатат, инвесторлордун укуктарын коргоо үчүн, инвестицияларга зарыл гарантияларды 

камсыздоо максатында ата мекендик жана эл аралык инвесторлор үчүн жагымдуу 
инвестициялык климатты камсыз кылуу боюнча көптөгөн аракеттерди көрөт.  

Алсак, Кыргыз Республикасынын Конституциясынын 17-беренесинин 3-

пунктунда [Кыргыз Республикасынын Конституциясы. Референдум өткөрүү аркылуу 

(бүткүл элдик добуш берүү менен) 2021-жылдын 11-апрелинде кабыл алынган. Кыргыз 

Республикасынын 2021-жылдын №59 мыйзамы менен колдонууга киргизилген 

[Электрондук ресурс]. – Жеткиликтүүлүк режими: http://cbd.minjust.gov.kg/act/view/ru-

ru/112213?cl=ru-ru – Баш сөзү экрандан] инвестицияларды коргоо кепилдиктери жана 

http://cbd.minjust.gov.kg/act/view/ru-ru/112213?cl=ru-ru
http://cbd.minjust.gov.kg/act/view/ru-ru/112213?cl=ru-ru


инвестициялык ишмердүүлүк субъектилеринин гарантиялары боюнча жоболор 

киргизилген. Заманбап этапта мыйзамдардын өнүгүүсү Кыргыз Республикасындагы 

инвестициялык ишмердүүлүктү натыйжалуу укуктук жөнгө салуу жана андан ары 

жагымдуу инвестициялык климатты түзүү үчүн өзөктүү учур болот деп ойлойбуз. 

Эгер эл аралык соода боюнча кызматташуу форматы кайсы бир жалпыга 

таанымал контурларга буга чейин жетишкен болсо, анда инвестициялык процесс 
боюнча бул тууралуу айтууга али эрте экендигин белгилей кетүү керек. Муну менен чет 

өлкөлүк инвестицияларды бирдиктүү эл аралык-укуктук жөнгө салууну уюштуруу 

жаатында эл аралык коомчулуктун жигердүү иши түшүндүрүлөт.  

Ошол эле учурда, каралып жаткан маселелер биздин коомдо өзгөчө социалдык-

саясий жагдайда жаралган туруксуздук жана чыңалуунун, жарандардын аң-сезиминде 

нигилизмдин, чиновниктер жана мамлекеттик бийлик ж.б. арасында коррупциянын 

өөрчүшү өзгөчө мааниге ээ.  

Чогуу алганда, аталган терс көрүнүштөр инвесторлор жана мамлекет ортосунда 

ар кандай түрдөгү карама-каршылыктардын курчуп кетүүсүнө себеп болду, аны менен 

бизнес жүргүзүү жана өлкөгө инвестицияларды тартуунун негиз салуучу принциптерин 

жаратты.   

Ушуга байланыштуу, тиешелүү коомдук мамилелерди тең салмактуу жөнгө 

салууну камсыз кылуу үчүн мыйзамдарды жана мамлекеттик институттарды 

өркүндөтүү, ошондой эле инвестицияларды тартуу үчүн мамлекетте жагымдуу 

инвестициялык климатты калыптандыруу, мамлекеттик институттарды өнүктүрүүнүн 

базисинде инвестициялык ишмердүүлүк чөйрөсүндө теориялык жана методологиялык 

илимий изилдөөлөрдү жүргүзүү актуалдуу болуп жаткандыгы талашсыз. 

Бул диссертациялык изилдөөнүн тематикасынын актуалдуулугу бүгүнкү күндө 

инвестициялык талаштарды чечүү механизмдеринин маанилүүлүгү жана мааниси 
кескин түрдө өсүп жаткандыгын белгилебей коюуга болбойт. Бул талаштар 

инвестициялык рынокту белгисиз укуктук, жөнгө салуу кырдаалында аргасыздан келип 

чыгат. Айрыкча бул, «инвестициялык процесс» кыска тарыхка жана ага ылайык 

анчалык жолго коюлбаган механизмге ээ өлкө үчүн маанилүү. Бул чет өлкөлүк 

инвесторлордун катышуусу менен көптөгөн талаштуу кырдаалдарга алып келет. 

Мындай өлкөлөргө, Кыргыз Республикасы дагы кирери талашсыз.  Учурда ага карата 

талаштарды арбитраждык жөнгө салуу боюнча эл аралык механизмдердин алкагында 

көп сандаган инвестициялык дооматтар демилгеленген. 

Бул практикалык проблематика артыкча маанилүү, анткени инвестициялык 

ишмердүүлүктү мамлекеттик жөнгө салуу мамлекеттин пайдасын эске алуу менен гана 

түптөлүүгө тийиш. Ага ылайык, бул чөйрөдө мыйзамдардын тигил же бул системасын 

курууну шарттайт. 

Бул диссертациялык иштин зарылдыгы ата мекендик юридикалык адабиятта 

инвестициялык ишмердүүлүктү укуктук жөнгө салуу проблемалары жетиштүү 

деңгээлде изилденбей жаткандыгы менен шартталган. Андан улам ушул сыяктуу 

изилдөө теориялык жана практикалык проблемаларды аныктап чыгууга өбөлгө түзөт. 

Аларды чечүү, Кыргыз Республикасына чет өлкөлүк капиталдын агымы олуттуу 

төмөндөп кетүүсүнө жана ата мекендик экономикага учурдагы болгон инвестициялык 
салымдардын агылып чыгуусуна алып келген экономикалык кризистин (каатчылык) 

азыркы таптагы кырдаалын өзгөртүүгө шарттай тургандыгы талашсыз.  

Диссертациянын темасынын артыкчылыктуу илимий багыттар, ири 

илимий программалар (долбоорлор), билим берүү жана илимий мекемелер 

тарабынан жүргүзүлүүчү негизги илимий-изилдөө иштери менен байланышы. 
Аталган диссертациялык изилдөөнүн темасы демилге көтөрүлүп иштелип чыккан 

темалардын бири болуп саналат. Кыргыз Республикасында каралып жаткан тематикада 



Кыргызстандын юрист-адвокаттарынын квалификациясын жогорулатуу үчүн атайын 

кесиптик адабият катары методологиялык жактан толук кандуу кызмат кыла турган 

окуу басылмалары азыркыга чейин басылып чыккан эмес. 

  Изилдөөнүн максаты инвестициялык ишмердүүлүктү жана анын тиешелүү 

аспектилерин административдик-укуктук жактан жөнгө салуу маселелери боюнча 

теориялык-методологиялык жоболорду иштеп чыгуу, укуктук жөнгө салуу 
механизминин маңызын жана мамлекеттин инвестициялык саясатын ишке ашыруу 

жана инвестициялык климатты камсыз кылууда мамлекеттин ролун ачып көрсөтүү. 

Максатка төмөнкү милдеттерди чечүү аркылуу жетишүүгө болот: 

1. Инвестициялык ишмердүүлүктүн категориалдык аппаратын аныктоо жана 

инвестициялардын укуктук табиятын таап чыгуу. 

2. Кыргыз Республикасынын инвестициялык мыйзамдарынын түптөлүшүнүн 

негизги этаптарына байкоо салуу. 

3. Кыргыз Республикасында инвестициялык ишмердүүлүктү укуктук жөнгө 

салуу механизминин өнүгүшүн анализдөө жана мазмунун ачыктоо. 

4. Кыргыз Республикасы катышуучу болгон эл аралык макулдашуулардын 

жоболорунда инвестициялык ишмердүүлүктү жөнгө салуунун укуктук негиздерин 

аныктоо. 

5. Инвестициялык ишмердүүлүктү укуктук жөнгө салуу механизмин 

оптимизациялоонун негизги маселелеринин чөйрөсүн аныктоо жана так көрсөтүү. 

6. Бир тарап катары Кыргыз Республикасы катышкан инвестициялык 

талаштарды жөнгө салуунун укук колдонуучулук жана эл аралык келишимге келишүү 

практикасына анализ жасоо. 

Иштин илимий жаңычылдыгы. Сунушталган илимий изилдөө ата мекендик 

юридика илиминде системага салынган документтердин бири болуп саналат, ал өзүндө 
инвестициялык ишмердүүлүктү укуктук жөнгө салуунун натыйжалуулугу маселелерин 

изилдөөнүн жалпы теориялык жана практикалык бөлүгүн бириктирет.  

Иште инвестициялык укуктук мамилелер чөйрөсүндөгү маселелердин 

теориялык-укуктук жана практикалык комплекси өздөштүрүлгөн, аларды укуктук 

жөнгө салуунун концептуалдык мамилелери иликтенген, инвестициялардын жана 

инвестициялык ишмердүүлүктүн маңызын аныктоону изилдөөдө жаңычылдык 

колдонулган. Илимий жаңычылдыкты инвестициялык ишмердүүлүктүн түптөлүшүнүн 

бөлүп көрсөтүлгөн этаптары, инвестициялык ишмердүүлүктү укуктук жөнгө салуу 

механизминин түшүнүк берүү аппаратын ачыктоо дагы билдирет. Алсак, изилдөөнүн 

алкагында «инвестициялык ишмердүүлүктү укуктук жактан жөнгө салуу механизми» 

түшүнүгүнө автордук аныктама берилген, инвестициялык ишмердүүлүктөгү 

мамлекеттик институттардын юридикалык табияты, мыйзамдуу мүнөзү, ролу 

аныкталган, укуктук жөнгө салуунун эл аралык механизмдери табылган, 

инвестициялык ишмердүүлүктөгү коомдук жана жеке укуктук чөйрөнүн элементтери 

өз-өзүнчө берилген.  

Алынган жыйынтыктардын практикалык мааниси. Диссертациялык 

изилдөөнүн үстүндө иштөөнүн жүрүшүндө автор тарабынан жалпы теориялык сыяктуу 

эле, башка профилдик адабияттардын көп сандаган илимий булактары өздөштүрүлгөн, 
ошондой эле таанып-билүүнүн ар кандай методдору кеңири колдонулган. Бул, 

натыйжада коюлган максаттарга жана милдеттерге ылайык алынган теманы толугу 

менен ачууга өбөлгө түздү. Иште системалуу изилдөө жүргүзүлүп, комплекстүү 

теориялык-практикалык категорияларга бөлүштүрүү жана инвестициялардын, 

инвестициялык ишмердүүлүктүн жана укуктук жөнгө салуунун тиешелүү механизмине 

мүнөздөмө берилди.  

Коргоого төмөнкүдөй негизги жоболор жана жыйынтыктар чыгарылат: 



1. Диссертацияда «инвестициялык ишмердүүлүктү укуктук жактан жөнгө салуу 

механизми» түшүнүгүнө жаңыча, автордук аныктама берилет – ченемдик жана 

индивидуалдуу юридикалык каражаттардын жыйындысы жана өз ара аракеттешүүсү. 

Алар аркылуу инвестициялык ишмердүүлүктүн коомдук-укуктук жана жеке укуктук 

аспекттерин укуктук жөнгө салуу жүзөгө ашырылат, ошондой эле инвесторлордун, 

коомдун жана мамлекеттин экономикалык, социалдык жана башка 
кызыкчылыктарынын натыйжалуу шайкеш тең салмактуулугу камсыздалат. Өлкөнүн 

экономикасына чет өлкөдөн инвестицияларды тартуу мамлекеттин маанилүү 

милдеттеринин бири экендиги белгиленген. Аны чечүүгө улуттук мыйзамдар сыяктуу 

эле, талаштуу кырдаалдарды чечүүнүн эл аралык укуктук механизмдерин кеңейтүү 

жана инвесторлордун укуктарынын кепилдиктерин кеңейтүү жана тараптардын 

кызыкчылыктары ортосунда адилет тең салмакты камсыз кылуу дагы зарыл (анын 

ичинде,  коомдук маанидеги, ошондой эле коомдун жана жергиликтүү коомчулуктун 

кызыкчылыктар чөйрөсүндөгү маселелерди). 

2. Кыргыз Республикасынын инвестициялык саясатынын натыйжалуу форматы 

иштелип чыккан, анын негизине инвестициялык мыйзамдарды либералдаштыруу 

киргизилген. Анткени, мамлекеттин учурдагы мамилесинде кийлигишпөө 

принцибинин артыкчылыктуу болуусу же мамлекеттин эң аз санда катышуусу 

мамилелерде натыйжасыз таанылган учурда либералдык дагы, мамлекеттик-

бөлүштүрүүчүлүк мамилелердин мүнөзү дагы болгон мамилелердин дуализми 

байкалып жаткандыктан, акыркы жылдарда инвестициялык мамилелер чөйрөсүндө 

регламентациянын административдик-командалык механизминин ролу жогорулап 

жаткандыгы байкалууда.  

3. Социалдык пайдалуу максаттарды бекемдөө менен дагы пайда көрүүгө жетишилген 

гана максатты эсепке алуу менен «инвестициялар» аныктамасына мыйзам менен 
бекитилген кошумча аныктама берүү зарылдыгы байкалды. Ошол эле учурда 

инвестициялардын кийинкидей дефинициясы сунушталды: «… бул, пайда алуу (же) 

башка бир пайдалуу экономикалык жана (же) … түрдө социалдык эффектке жетишүү 

максатында экономикалык ишмердүүлүктүн объектилерине инвестор тарабынан тике 

же кыйыр түрдө контролдонуучу же менчигинде турган активдердин бардык түрлөрүнө 

материалдык же материалдык эмес салымдар».  

4. Ата мекендик инвестициялык мыйзамдарды этап-этабы менен анализдөө боюнча 

Кыргыз Республикасында инвестициялык ишмердүүлүктү укуктук жактан жөнгө салуу 

механизмдеринин түптөлүш этаптарын автордук мезгилдерге бөлүштүрүүсү 

сунушталган. 

5. Заманбап шарттарда, анын ичинде инвестицияларды тартуу маселеси мамлекеттин 

өздүк юрисдикциялык иммунитети түшүүсү аркылуу жүргүзүлбөй турган 

инвестициялык өз ара аракеттешүү мамилелерин натыйжалуу жөнгө салуунун маанилүү 

критерийи болуп тараптардын кызыкчылыктарынын тең салмагын сапаттуу камсыздоо 

маселеси саналганда, инвестициялык чөйрөдө жөнгө салуунун жаңы мамилелери 

сунушталган.  

Мамлекеттин инвестициялык талаштарында кызыкчылыктарын коргоо 

деңгээлдеринин маанилүүлөрүнүн бири юрисдикциялык (эгемендүү) иммунитет 
экендиги туурасында жыйынтык чыгарылган, анын негизинде мамлекет арбитраждык 

соттордун юрисдикциясын талашып жеңип алса болот, айрыкча, эгерде мамлекет 

тарабынан иммунитеттен тикелей баш тартуу болбогон учурда, андан улам алдын ала 

же кийинчерээк сотко же арбитражга  катышууга макулдук бербесе. 

6. «Арбитражга ачык болуу» тууралуу позиция бир тараптуу камсыздалбашы керек, т.а. 

Кыргыз Республикасын юрисдикциялык коргоодон ажыратуу жана эгемендүү 

иммунитет деңгээлин төмөндөтүү эле эмес, бул инвесторлордон массалык арбитраждык 



доолор үчүн платформа түзөт (анын ичинде ниети түз эмес инвесторлордон) жана 

өлкөнүн экономикасына иш жүзүндө салынган инвестициялардын санынан мүмкүн 

болуучу пайда табуулардан дагы жогору болушунан терс натыйжа болушу мүмкүн. 

Изденүүчүнүн жеке салымы. Диссертация Кыргыз Республикасындагы 

инвестициялык ишмердүүлүктү укуктук жөнгө салуу проблемаларын комплекстүү 

автордук анализдөөнүн негизинде өз алдынча аткарылган илимий изилдөөнү билдирет, 
ошондой эле ал боюнча мыйзамдарды жана укук колдонуу практикасын өркүндөтүү 

боюнча практикалык сунуш-көрсөтмөлөр иштелип чыккан. Автор тарабынан коргоого 

чыгарылуучу диссертациянын негизги жоболору түзүлгөн, алар анын жаңычылдыгын 

жана практикалык маанисин түзөт. 

Жыйынтыктардын апробациясы. Диссертация Б.Н. Ельцин атындагы Кыргыз-

Россия Славян университетинин Мамлекеттин жана укуктун теориясы жана тарыхы 

кафедрасында талкууланган. Изилдөөнүн жыйынтыктары Кыргыз Республикасынын 

Жогорку аттестациялоо комиссиясы тарабынан рецензиялануучу журналдардагы 

макалалардын алкагында жарыяланган. 

Диссертациянын басылмаларда жыйынтыктардын толук 

чагылдырылышы. Бул диссертациялык изилдөөнүн жыйынтыктары чет өлкөдө 

(РИНЦ), ошондой эле Кыргыз Республикасынын ЖАК тарабынан сунушталган 

журналдарда жарыяланган 10 илимий макалада чагылдырылган.  

Диссертациялык изилдөөнүн түзүлүшү жана көлөмү. Диссертация 

киришүүдөн, үч главадан, алты параграфтан турган негизги бөлүктөн, корутунду 

жана колдонулган адабияттардын тизмесинен турат. 

 

ДИССЕРТАЦИЯНЫН НЕГИЗГИ МАЗМУНУ 

Киришүүдө тандалып алынган теманын актуалдуулугу негизделет, 
изилдөөнүн максаты жана милдеттери аныкталды, изилдөөнүн объектиси жана 

предмети берилди, проблеманын иштелип чыгуу деңгээли көрсөтүлөт, илимий 

жаңычылдыгы, иштин теориялык жана практикалык негизи ачылып берилет, 

коргоого чыгарылуучу негизги жоболор, ошондой эле диссертациялык ишти 

апробациялоонун жыйынтыктары сунушталды. 

«Инвестициялык ишмердүүлүктү жөнгө салуу маселелери боюнча Кыргыз 

Республикасынын мыйзамдарын өнүктүрүү жана теориялык-методологиялык 

негиздери» деген аталыштагы биринчи глава Кыргыз Республикасында, Казак 

Республикасында жана Россия Федерациясында инвестицияларды жана инвестициялык 

ишмердүүлүк түшүнүктөрүнүн генезиси жөнүндө маселени изилдөөгө арналган. 

Мыйзамдарды анализдөө Кыргыз Республикасында инвестициялык ишмердүүлүктү 

жөнгө салуу маселелери боюнча мыйзамдардын түптөлүшүнүн негизги этаптарын 

бөлүп көрсөтүүгө шарттады. 

Биринчи главанын «Инвестициялар, инвестициялык ишмердүүлүк жана 

инвестициялык режим түшүнүгү жана алардын маңызы» биринчи бөлүгүндө 

инвестициялар жана инвестициялык ишмердүүлүк терминдеринин түшүнүк берүү 

аппараты ачык берилген эмес жана тактоону талап кыла тургандыгы жөнүндө 

гипотезаны тастыктоо максатында адабияттар жана булактар боюнча маалыматтар 
топтоштурулган.  

Инвестицияларды укуктук жактан жөнгө салуу генезисин изилдөөгө багытталган 

иштер ата мекендик илимде жок, ушуга байланыштуу инвестициялык мыйзамдардын 

түптөлүүсүнүн ар кандай аспекттерине, өнүгүшүнө жана өзгөчөлүктөрүнө арналган 

авторлордун эмгектери изилденди. Инвестициялык ишмердүүлүк чөйрөсүндө укук 

жаратуучу процесстердин маңызын башкача түшүнүк берген маанилүү изилдөөлөрдүн 

бири болуп, Ч.И. Арабаевдин, Т. И. Ганиеванын, З.А. Сыргакованын ж.б. эмгектери 



эсептелет. Укуктун ушуга окшош тармактарын укуктук жактан жөнгө салуунун 

теориялык негизин А.Н. Ниязованын, С.А. Мамбетованын, Н.О.Пактын жана башка ата 

мекендик авторлордун эмгектери дагы түздү. 

Кыргыз Республикасында инвестицияларды талаптагыдай укуктук жөнгө 

салуунун илимий-теориялык негиздеринин жоктугу, инвестициялык мыйзамдардын 

түптөлүү жолу проблемалуу тенденциялар менен коштолгон, алардын катарын 
өлкөнүн экономикасына инвестициялык салымдардын өнүгүүсүнүн төмөнкү 

динамикасын бөлүп көрсөтүүгө болот. Бул чет өлкөлүк инвесторлордун салымдарын 

коргоо үчүн укуктук режимди тандоону актуалдаштырууга алып келген, бардык 

кызыкдар тараптардын позицияларына жана кызыкчылыктарына туура келе турган 

чет өлкөлүк инвесторлор менен талаштардын келип чыгышына түрткү кылды. 

Ушуга байланыштуу, Кыргызстанда инвестициялык ишмердүүлүктү 

мамлекеттик жөнгө салуу жана коргоо системасынын өзгөчөлүктөрүн, анын ичинде 

анын укуктук режиминин форматын өздөштүрүү маанилүү болуп саналат. 

Мындай анализ жүргүзүү үчүн У.А. Сухановдун пикири боюнча «улуттук 

инвестициялык саясатты аныктоодо тактык киргизүү зарыл, ал жалпы кабыл алынып 

калган пикир боюнча, өзүнө инвестициялоонун булагына жараша улуттук жана эл 

аралык аспектини, ошондой эле болушу ыктымал болгон талаштуу жагдайларды 

чечүүгө тиешелүү мындай багытты камтыйт». 

Ошентсе да, «инвестиция» термининин категориалдык аппаратын жана 

инвестициялык ишмердүүлүктүн укуктук табиятын таап чыгууну биринчи кезекте 

карай турган маселе деп эсептейбиз. 

«Инвестиция» термини орус тилинде өздөштүрүлгөн сөз болуп саналат жана 

(от нем. investion, лат. investire облачать) «өлкө ичинде жана чет өлкөдө экономиканын 

тармагында капиталды узак мөөнөттүү салуу» [Крысин Л.П. Толковый словарь 
иноязычных слов: около 25 000 слов и словосочетаний / Л. П. Крысин. – М. "Русский 

язык" басылмасы, 1998. – 235 б.] 

Рыноктук мамилелерге өткөндөн кийин «инвестиция» термини илимий иштерин 

алып барууда эң эле кеңири жайылып, ченемдик документтерде колдонула баштаган.  

 «Инвестициялар» терминин юридикалык мазмунуна токтолсок, анда бул 

категория маңыздык жана мыйзамдуу аныктоодо, ошондой эле коомдук мамилелерде 

аны колдонуу чөйрөсүндө инвестициялар катары ченемдик бекитүүдөн турат. 

Ошол эле учурда инвестициялардын экономикалык маанисин аныктоо 

юридика илими үчүн маанилүү, себеби алардын экономикалык табиятынан ажыратып 

караган учурда алардын укуктук табиятын аныктоо мүмкүн эмес. Ошентсе дагы, 

экономикалык мамилелердин деңгээлин ала турган болсок, С.П.Мороз туура 

белгилегендей, юридикалык категориялар менен терминдерди колдонуу тигил же бул 

экономикалык кубулуштардын чыныгы мааниси көрсөтүлүшүн шарттабайт. [Мороз, 

С.П. Инвестиционное право [Текст]: учебник. – 3-е изд., перераб. и доп. / С.П. Мороз 

– Алматы, КазГЮУ, 2006. – 84-б.] 

С.П.Мороз, У.А.Суханов, Н.И. Матузов сыяктуу изилдөөчүлөрдүн 

инвестициялык ишмердүүлүк боюнча ар кыл пикирлерин өздөштүргөндөн кийин, 

инвестицияларга берилген эң эле жөнөкөй аныктама инвестордун кызыкчылыгына 
гана басым жасоо менен экономикалык мүнөздөгү киреше табуу же пайда алуу 

максатында капиталдык салымдар түрүндө туюндурулган түшүнүк же киреше деп 

айтууга болот. 

Ушундан улам мында экономикалык теория менен укуктук теориянын 

ортосунда олуттуу айырмачылык бар экендигин баса белгилей кетүү зарылчылыгы 

бар. 

Ушундайча, бүгүнкү күндө юридика илими инвестициялардын толук жана 



натыйжалуу жөнгө салынышы үчүн инвестицияларга карата экономикалык жана 

юридикалык мамилелерди айкалыштырууга өтө муктаж болуп жаткандыгы тууралуу 

тыянак чыгара алабыз. Бул жерде сөз инвестициялардан улам айкын коомдук 

мамилелер менен теориялык постулаттардын жакындыгы тууралуу 

юриспруденциядагы догмалык мамиледен алыстоо туурасында болот. 

 «Инвестициялардын» укуктук категориясына толук анализ жүргүзүү үчүн 
Казакстан Республикасынын жана Россия Федерациясынын инвестициялык 

ишмердүүлүк чөйрөсүндөгү мыйзамдарына кайрылууну сунуштайбыз. 2015-жылдын 

29-октябрындагы Казакстан Республикасынын Ишкердик кодексинин 274-

беренесинин 1-бөлүгүнө ылайык, инвестициялар – лизинг келишимин түзгөн учурдан 

тартып финансылык лизинг предметтерин кошо алганда мүлктүн бардык түрлөрү 

(жеке керектөө үчүн арналган товарлардан тышкары), ошондой эле юридикалык 

жактын уставдык капиталына инвестор тарабынан салынуучу аларга болгон укук же 

ишкердик ишмердүүлүк үчүн колдонулуучу фиксацияланган активдердин көбөйүшү, 

ошондой эле анын ичинде концессиялык долбоор кирген мамлекеттик-жеке 

өнөктөштүк долбоорун ишке ашыруу үчүн [2015-жылдын 29-октябрындагы 

Казакстан Республикасынын № 375-V ЗРК Ишкердик кодекси [Электронный ресурс]. 

– Жеткиликтүүлүк режими: http://www. adilet.zan.kz/rus/docs/K1500000375#z274 – 

Баш сөзү экрандан алынган].  

Россия Федерациясынын 1999-жылдын 25-февралындагы «Капиталдык 

салымдар түрүндө жүзөгө ашырылуучу Россия Федерациясындагы инвестициялык 

ишмердүүлүк жөнүндө» федералдык мыйзамга ылайык, инвестиция катары акча 

каражаттары, баалуу кагаздар, башка мүлк, анын ичинде мүлккө болгон укук, акча 

менен бааланган, киреше алуу максатында жана (же) башка бир пайдалуу натыйжага 

жетишүү үчүн салынуучу ишкердик объекттерге жана (же) башка ишмердүүлүккө 
болгон башка [Россия Федерациясынын 1999-жылдын 25-февралындагы N 39-ФЗ 

«Капиталдык салымдар түрүндө жүзөгө ашырылуучу Россия Федерациясындагы 

инвестициялык ишмердүүлүк жөнүндө» федералдык мыйзам [Электронный ресурс]. 

– Жеткилииктүүлүк режими: http://www.consultant.ru/document/ 

cons_doc_LAW_22142/– Баш сөзү экранданда]. Белгилей кетсек, «инвестиция» 

түшүнүгү Россия Федерациясынын мыйзамдарында өзгөрбөй калган эмес, ал 

тиешелүү мамилелердин өнүгүшүнө жана анын динамикасын эске алуу менен, мезгил-

мезгили менен өзгөргөн [Целовальникова И.Ю. Инвестициялык ишмердүүлүктү 

укуктук жөнгө салуу [Текст]: монография./ И.Ю. Целовальникова. - М.: Юридический 
институт МИИТа, 2013. -  16-б.].  

Кыргыз Республикасынын «Кыргыз Республикасындагы инвестициялар 

жөнүндө» мыйзамынын 1-беренесине анализ жүргүзүп көрүп, инвестициялык 

ишмердүүлүк түшүнүгү мыйзамдарда толук жана үстүртөн берилген деген жыйынтык 

чыгарууга болот. Мыйзам инвестицияларга жана инвестициялык ишмердүүлүккө 

болгон «мамлекеттик» мамиленин натыйжасы болуп калган деген ыктымалдуулук 

сыяктуу олуттуу кемчиликтери бар. Алар төмөнкүлөрдө чагылдырылган: 

 Инвесициялоонун формалары саналып, бирок инвестициялоонун максаты 

чагылдырылбайт, Кыргыз Республикасы тарап катары башка макулдашууларда жана 

эл аралык актыларда бул көрүнүштүн бөлүгү болуп саналат; 

 Чет өлкөлүк мамлекет чет өлкөлүк инвестор катары чыга ала 

тургандыгына көрсөтмө жок.  

Мындан дагы көрсөтүлгөн Мыйзамда инвестициялык ишмердүүлүктү жөнгө 
салуунун эл аралык-укуктук практикасы эске алынган эмес. Бул инвестициялык 

талаш-тартыштарды жөнгө салуунун жаңы механизмдерин жана сот практикасын эске 

алуу менен, мамлекеттин жүрүм-турум эрежелери маселесинде эл аралык коомдук 

http://www.consultant.ru/document/%20cons_doc
http://www.consultant.ru/document/%20cons_doc


ченемдерди терең өздөштүрүүгө жана иретке келтирүү зарылчылыгы курч экендигин 

тастыктайт [Шомуродов, И.Ф., Международно-правовое сотрудничество государств 

в сфере разрешения инвестиционных споров [Текст]: юрид. илим. канд. ….автореф. 

дис.: 12.00.10 / И.Ф. Шомуродов.-  Москва, 2011.- 15-б.].  

Инвестициялык ишмердүүлүктү жөнгө салууга тигил же бул деңгээлде 

багытталган мыйзамдарга салыштырма анализ жүргүзүү, бул чөйрөдөгү бардык 
кемчиликтер болгонуна карабай, Кыргыз Республикасынын тарыхынын өткөөл 

мезгилиндеги бардык толкундоолорду эске алуу менен, биздин көз карашыбызда, 

инвестициялык ишмердүүлүктү укуктук жактан жөнгө салуунун жетишээрлик базасы 

түптөлүп калды дегенди бекемдөөгө негиз болуп берет.  Ал инвестициялык укуктук 

өнүктүрүүнүн заманбап шарттарын эске алуу менен жакшыртылышы мүмкүн. 

Кыргызстанда инвестициялык режим административдик мүнөздү алып 

жүрөрүн эске алуу менен, мыйзамдарга жаңы концепцияны – «инвестициялык 

мамилелердин гармонизациясы» түшүнүгүн киргизүү зарыл деп эсептейбиз. Анын 

алкагында өкүмдарлык кылуу жана баш ийүүчүлүк мамилелерден арылуу жүрөт. 

Аталган концепциянын чегинде инвестициялык укук мамилелеринде бир тарабынан 

кызыкчылыктардын артыкчылыктуулугу гана жол берилет. 

«Гармонизация» термини инвестордун, реципиенттин жана мамлекеттин 

кызыкчылыктарынын айкалышын өзүндө камтыйт. Инвестициялардын ой ырааты, 

эгер тараптардын биринде мамилени жараткан кызыкчылык болбосо, анда мындай 

инвестициялык салым пайдага караганда зыян көбүрөөк алып келе тургандыгын эске 

алуу зарыл. Ушундай түрдө, инвестициялык ишмердүүлүктү укуктук жактан жөнгө 

салуунун максаты гармониялуу инвестициялык мамилелерди кеңейтүүнү шарттоого 

тийиш. 

Юридикалык илимдеги инвестициялардын маанисине жана мазмунуна болгон 
мамилелерди анализдөөнүн негизинде бул категорияга автордук аныктама 

сунушталды. Инвестиция деп, Кыргызстандагы ишкердик жүгүртүүдөгү жана 

башка экономикалык ишмердүүлүктөгү интеллектуалдык менчикке болгон 

укуктарды гана, инвесторго таандык жарандык укуктардын объектилерине 

(мүлк, акча каражаттары, акциялар, баалуу кагаздар ж.б.) салымдарды 

түшүнүүгө болот. 
Биринчи главанын «Кыргыз Республикасындагы инвестициялык 

ишмердүүлүктү жөнгө салуу маселелери боюнча мыйзамдардын түптөлүү этаптары» 

деп аталган экинчи бөлүгү 

Инвестициялык ишмердүүлүк чөйрөсүндөгү Кыргыз Республикасынын 

мыйзамдарды анализдөөнүн жүрүшүндө, инвестициялык ишмердүүлүктү жөнгө салуу 

үчүн иштелип чыккан жана кабыл алынган бардык ченемдик-укуктук актылар анализге 

алынууга тийиш.  

Кыргызстандын экономикасын өнүктүрүү үчүн инвестициялар негизги курамдык 

бөлүктөрдөн болору талашсыз. Бул чөйрөдөгү негизги ченемдик-укуктук актыларды 

изилдеп чыгып, инвестициялык мыйзамдар коомдук мамилелердин бул тармагын 

жетишээрлик деңгээлде жөнгө салбай жаткандыгын ишенимдүү түрдө айтууга болот, 

ушундан улам ал либералдуу көрүнүүдө. 
Автор тарабынан коомдун жана мамлекеттин спецификасын жана 

кызыкчылыктарын эсепке алуу инвестициялык саясатты ишке ашырууда 

артыкчылыктуу багыт катары алынууга тийиш экендиги белгиленет. Бул үчүн Кыргыз 

Республикасында өтүп жаткан инвестициялык процесстердин мазмунун жана маанисин 

чагылдырган толук картинасын эске алуу зарыл. Мында ата мекендик инвестициялык 

мыйзамдарды өнүктүрүүнүн негизги этаптарын байкоого алып, аларга баа берүү 

маанилүү. 



Инвестициялык мыйзамдарды өнүктүрүүнүн биринчи этабы (1991-2003) 

1991-жылы башталган. Инвестициялык укук мамилелеринин чөйрөсүндө атайын 

мыйзамдардын арасында, биринчи болуп «Кыргызстан Республикасындагы чет өлкөлүк 

инвестициялар жөнүндө» мыйзам 1991-жылы кабыл алынган, анда чет өлкөлүк 

инвестицияларды жөнгө салуунун негиздери түптөлүп, субъектилердин чөйрөсү 

аныкталган жана инвестициялардын формалары көрсөтүлгөн. 1997-жылы жаңы 
«Кыргыз Республикасындагы чет өлкөлүк инвестициялар жөнүндө» мыйзам кабыл 

алынган. Анда инвестиция боюнча түшүнүк берилип, инвестициялык ишмердүүлүктүн 

субъектилери толугу менен берилип, ошондой эле инвесторлорго кеңири кепилдиктер 

берилген. Кийинчерээк, 2003-жылы колдонуудагы «Кыргыз Республикасындагы 

инвестициялар жөнүндө» мыйзам кабыл алынган. 

Кыргыз Республикасындагы инвестициялык мыйзамдардын өнүгүүсүнүн 

(кайра түзүлүүсүнүн) экинчи этабы (2003-2014). Эгер каралып жаткан Кыргыз 

Республикасынын «Кыргыз Республикасынын инвестициялары жөнүндө» мыйзамы 

кантип өзгөргөндүгүн анализдей турган болсок, анда болгону айрым гана жерлерине 

өзгөртүүлөр кирип, заманбап процесстерде, глобалдуу экономикалык тенденцияларда 

жана санариптик дүйнөлүк экономиканын активдешүүсүндө укуктук жөнгө салуу 

механизмдери үчүн негизги боло турган концептуладуу реформалар болбогондугун 

көрүүгө болот. 

Мисалга ала турган болсок, 2004, 2006 жана 2008-жылдары киргизилген 

өзгөртүүлөр олуттуу эч нерсе киргизбестен, Кыргыз Республикасынын инвестициялык 

саясатынын негиздеринде принципиалдуу өзгөртүүлөрдү киргизген эмес. Атап 

айтканда, 2004-жылы аталган Мыйзамга [2004-жылдын 14-июнундагы №76 «Кыргыз 

Республикасынын «Кыргыз Республикасындагы инвестициялар жөнүндө» мыйзамына 

өзгөртүүлөрдү киргизүү жөнүндө» Кыргыз Республикасынын мыйзамы. [Электрондук 
ресурс]. – Жеткиликтүүлүк режими: http://cbd.minjust.gov.kg/act/view/ru-ru/1462?cl 

=ky-kg. – Баш сөзү экрандан алынган] кыргыз тараптын инвесторлорго карата 

басмырлабаган мамилеси туурасында деклатартивдик жобо гана киргизилген. Ал жерде 

мамлекет өзүнүн тиешелүү мамлекеттик органдары аркылуу улуттук жана эл аралык 

инвестициялык долбоорлору үчүн бирдей инвестициялык мүмкүнчүлүктөрдү, анын 

ичинде жарандык таандыгына, улутуна, тили, жынысына жана кайсы бир негиздер 

болгондугуна карабай камсыздай тургандыгы белгиленген. Буга республиканын 

мыйзамдарында бекитилген учурлардын тизмеги кирбейт. 

 Андан ары, 2006-жылы [2006-жылдын 31-июлундагы №144 «Кыргыз 
Республикасынын «Кыргыз Республикасындагы инвестициялар жөнүндө» мыйзамы 

[Электрондук ресурс]. – Жеткиликтүүлүк режими: http://cbd.minjust.gov.kg/act/view/ru-

ru/1935?Cl =ru-ru  – Баш сөзү экрандан алынган], салык жана инвестициялык 

режимдердин туруктуулугунун жалпы кабыл алынган чаралары дагы көрсөтүлгөн, 

анда инвестициялар, салыктар жана бажы иши боюнча тиешелүү мыйзамдарга 

өзгөртүүлөр кире турган болсо, анда инвестициялык макулдашууда бекитилген режим 

инвесторлор үчүн 10 жылга чейин колдонулат (же болбосо, аталган мезгил 

макулдашуунун өзүндө аныкталышы мүмкүн). Башкача айтканда, инвестициялык 

процесс\ишмердүүлүк башталган датадан баштап улуттук жана эл аралык инвесторлор 
тарабынан көп колдонулуучу шарттардын комплексин өз алдынча аныктай алуу 

мүмкүнчүлүгүнө ээ (бирок Конституцияга, улуттук коопсуздук, саламаттыкты сактоо 

жана курчап турган чөйрөнү коргоо маселелелери боюнча республиканын 

мыйзамдарына киригизилүүчү өзгөрүүлөргө артыкчылык берилет). 

 2008-жылы инвестициялар түшүнүгүн кеңейтүү үчүн кайрадан айрым 

жерлерине өзгөртүүлөр киргизилген, аларга «инвесторлордун түздөн-түз же кыйыр 

менчигиндеги тескөөсүндөгү активдердин бардык түрлөрүнө материалдык жана  

http://cbd.minjust.gov.kg/act/view/ru-ru/1462?cl%20=ky-kg

материалдык эмес салымдар, пайда табуу жана (же) башка бир пайдалуу натыйжага 

жетишүү максатында экономикалык ишмердүүлүк объектттерине салымдар» [2008-

жылдын 23-июнундагы №127 «Кыргыз Республикасынын «Кыргыз Республикасындагы 

инвестициялар жөнүндө» мыйзамына өзгөртүүлөрдү киргизүү жөнүндө [Электрондук 

ресурс]. – Жеткиликтүүлүк режими: http://cbd.minjust.gov.kg/act/view/ru-

ru/202338?cl=ru-ru – Баш сөзү экрандан алынган]. 
 2009-жылы Кыргыз Республикасынын террористтик ишти каржылоого жана 

кылмыштуу жол менен алынган мыйзамсыз кирешелерди  адалдоого каршы иш-

аракеттер чөйрөсүндө эл аралык милдеттенмелерге ылайык мыйзамдардын айрым 

жоболоруна ылайык келтирүү максатында гана, ошондой эле «коммуналдык менчик» 

түшүнүгүн «муниципалдык менчик» түшүнүгүнө алмаштыруу же салык маселелерин 

киргизүү менен инвестициялык турукташтыруу режими боюнча маселелерди кеңейтүү 

үчүн өзгөртүү киргизилген [2009-жылдын 30-апрелиндеги №141 Кыргыз 

Республикасынын «Кыргыз Республикасындагы инвестициялар жөнүндө» мыйзамына 

өзгөртүүлөрдү  киргизүү; 2009-жылдын 16-июлундагы №222 «Кыргыз 

Республикасынын айрым мыйзам актыларына толуктоолорду жана өзгөртүүлөрдү 
киргизүү жөнүндө» мыйзамы; 2009-жылдын 22-октябрындагы №284 «Кыргыз 

Республикасынын айрым мыйзам актыларына өзгөртүүлөрдү киргизүү жөнүндө» 

мыйзамы. [Электрондук  ресурс]. – Жеткиликтүүлүк режими: http://cbd.minjust.gov.kg 

– Баш сөзү  экранданда]. 

 Көрүп турганыбыздай, көрсөтүлгөн мезгилде мыйзамдарга эч кандай 

стратегиялык өзгөртүү киргизилген эмес, жана бул процесс башында даярдалган 

«чийки» жоболордон тазалоодон турган. 

Инвестициялык мыйзамдардын өнүгүүсүнүн (кайра түзүлүүсүнүн) үчүнчү 

этабы (2015-2020). 2015-жылдан баштап реформалоо кыйла жигердүү жүргөн, бирок 
ошентсе дагы Борбордук Азиянын башка өлкөлөрүнө салыштырмалуу жетиштүү 

деңгээлде комплекстүү болгон эмес. Алсак, «Кыргыз Республикасындагы 

инвестициялар жөнүндө» мыйзамга «инвестициялык макулдашуулар» концепциясына 

тиешелүү жоболор киргизилген [Кыргыз Республикасынын 2015-жылдын 6-

февралындагы №31 «Кыргыз Республикасындагы инвестициялар жөнүндө» мыйзамына 

толуктоолорду киргизүү жөнүндө» мыйзамы. [Электрондук ресурс]. – 

Жеткиликтүүлүк режими: http://cbd.minjust.gov.kg/act/view/ru-ru/205440? cl=ru-ru – 

Баш сөзү экрандан алынган]. 

Инвестициялык макулдашуу – бул, чет өлкөлүк\улуттук жана Өкмөт, 

юридикалык\жеке жактар ортосунда колдонулган контракт\келишим. Анда конкреттүү 

инвестициялык долбоордун өзгөчөлүктөрүн жана жол-жоболорун кошкондо 

инвестициялык ишмердүүлүктүн форматы бекитилген («инвестициялык 

макулдашуунун негизинде жүзөгө ашырылуучу белгилүү бир мезгил үчүн белгиленген 

натыйжага жетишкенге чейин инвестициялардын практикалык ишке ашуусун 

караштыруучу иш-чаралардын жана документтердин комплекси» катары). 

Ошондой эле, Министрлер Кабинети экономика жана социалдык тармактардын 

артыкчылыктуу секторлоруна өбөлгө түзүүгө багытталган мамлекеттик 

программаларга ылайык инвестициялык долбоорду даярдоо жана имплементациялоо 
үчүн мындай макулдашуу түзүүгө ыйгарым укукка ээ.  

Ошол эле учурда, инвестициялык макулдашуу Министрлер Кабинети менен 

инвестор ортосунда түздөн-түз сүйлөшүүлөрдү жүргүзүү аркылуу түзүлүшү мүмкүн. 

Ал үчүн инвестиция долбооруна салынуучу сумма 50 миллион АКШ долларынан ашса, 

жана эгерде инвестор глобалдуу деңгээлде таанылган абройго жана кадыр-баркка, 

атайын билимдери жана башка өлкөлөрдөгү ушул сыяктуу долбоорлордун жемиштүү 

имплементациялык тажрыйбага ээ болсо. 

Ушул эле 2015-жылы мыйзамдарга инвестиция салынуучу ишкана, түшүнүгү 

киргизилген. Ал ишкана «инвестор ишмердүүлүгүнө инвестицияларды салган  чарбага 

ээлик кылуучу шериктештик же коом» катары жана турукташтыруу режими «салык 

жана салыкка кирбеген төлөмдөр маселесин жөнгө салуучу Кыргыз Республикасынын 

мыйзамдарына өзгөртүүлөрдү жана толуктоолорду киргизген учурда инвестор 

жана\же инвестиция салынуучу ишкана үчүн жагымдуу укуктук режим» катары 
аныкталган учурда тиешеси болот [Кыргыз Республикасынын 2015-жылдын 13-

февралындагы №32 «Кыргыз Республикасынын айрым мыйзам актыларына 

толуктоолорду жана өзгөртүүлөрдү киргизүү жөнүндө» мыйзамы. [Электрондук 

ресурс]. – Жеткиликтүүлүк режими: http://cbd.minjust.gov.kg/act/view /ru-ru/205453 – 

Баш сөзү экрандан алынган]. 

Мындагы маанилүү учур, туруктуу инвестициялык режимди мыйзам 10 жылдык 

мөөнөткө бекиткендиги эсептелет. Башкача айтканда, инвестициялык же салык 

мыйзамдарына, же салыктык эмес төлөмдөр жөнүндө мыйзамдарга 

өзгөртүүлөр\толуктоолор кирген учурда инвестор/ишкана он жылга чейин алар үчүн 

кыйла жагымдуу шарттарды тандоого укугу болот (мамлекеттик органдары тарабынан 

көрсөтүлгөн кызматтарга кыйыр салыктар жана төлөмдөр кирбейт). 

Эгерде белгилүү бир инвестордун инвестицияларынын көлөмү\деңгээли 3 

миллион АКШ долларынан ашкан учурда турукташтыруу режимине укугу болот, ал эми 

инвестициялык долбоор пайдалуу кен байлыктарды өздөштүрүү\издөө\чалгындоо жана 

казуу менен байланышса, анда инвестициялардын көлөмү (турукташтыруу режимине 

укук алуу үчүн) 20 миллион АКШ долларынан ашууга тийиш. Андай болбосо, талап 

кылынган инвестициялык салымдарды алардын көлөмү боюнча аткарбай коюу 

турукташтыруу жөнүндө макулдашууну токтотууга себеп\негиз болушу мүмкүн жана 

алар тарабынан турукташтыруу режимин колдонуусунун натыйжасында төлөнбөгөн 
салыктар\төлөмдөр инвестордон\ишканадан өндүрүлөт. 

Андан ары, 2018-жылы эле мыйзамдарга инвестициялык сынак өткөрүп тандоо 

тууралуу концепт киргизилген. Ал «инвестициялык долбоорлорду ишке ашыруу үчүн 

товарларды, иштерди, кызматтарды жана консультациялык кызмат көрсөтүүлөрдү 

жеткирүүгө жеңүүчү аныкталган процессти» билдирген [Кыргыз Республикасынын 

2018-жылдын 13-апрелиндеги № 39 «Салыктык жол-жоболорду фискалдаштыруунун 

электрондук системасын киргизүү боюнча айрым мыйзам актыларына өзгөртүүлөрдү 

киргизүү жөнүндө» мыйзамы. [Электрондук ресурс]. – Жеткиликтүүлүк режими: 

http://cbd.minjust. gov.kg/act/view/ru-ru/111776?cl=ru-ru – Баш сөзү экрандан алынган]. 
2020-жылы «инвестициялык лоттор» термини колдонууга киргизилген, ал 

«инвестициялык сунушту, долбоордун инфраструктурасын, активдерди, сырьелук 

базаны жана сатып өткөрүү рынокторун, уруксат документтерин жана 

преференцияларды өзүндө камтыган демилгенленген долбоорлордун спецификасын эске 

алуу менен инвесторго сунушталуучу чечимдердин комплекси» [Кыргыз 

Республикасынын 2020-жылдын 26-декабрындагы № 12 «Инвестицияларды колдоо 

маселелери боюнча айрым мыйзам актыларына өзгөртүүлөрдү киргизүү жөнүндө» 

мыйзамы. [Электрондук ресурс]. – Жеткиликтүүлүк режими: 

http://cbd.minjust.gov.kg/act/view/ru-ru/112178 ?cl=ru-ru – Баш сөзү экрандан алынган]. 
Көрсөтүлгөндөн сырткары, өлкөдө инвестициялык ишти түздөн-түз же кыйыр 

түрдө жөнгө салуучу башка ченемдик актыларды дагы караштыруу керек. Бул 

лицензиялоо, чарбага ээлик кылуучу жалпы ишмердүүлүк (биринчи кезекте 

Акционердик коомдор), жер казыналарынын маселелери жөнүндө, эркин экономикалык 

аймак режими жөнүндө, салык, бажы, жер мыйзамдары, мамлекеттик-жеке өнөктөштүк 

маселелери жана жалпы кодекстер (Кыргыз Республикасынын Жарандык кодекси 

сыяктуу) чөйрөсүндөгү мыйзамдары. 

Ушундай түрдө, бул мезгилде Кыргыз Республикасы мамлекеттик органдардын 

өз функцияларын үстүртөн аткарган учурда жоготуулардын ордун толтурууну 

камсыздоо жана инвестицияларды экспроприациялоодон коргоону кошо алганда 

мазмундуу укуктарды жана кепилдиктердин комплексин аныктаган режим. 

 Мында, экономикалык өнүгүүнүн тиешелүү деңгээли улуттук эгемендикти 

камсыздоо менен түз корреляциялайт, себеби перманенттүү экономикалык каатчылык 
жагдайында бир эле убакта мамлекеттин улуттук коопсуздук деңгээли төмөндөйт. 

Инвестициялык мыйзамдарды өнүктүрүүнүн төртүнчү заманбап этабы – 

(2021-жылдан тартып) аткаруу бийлигинин түзүмүндө көп сандаган өзгөрүүлөргө, 

ишмердиктин көптөгөн чөйрөлөрүн реформалоого жана анын натыйжасында, бул 

тармакта атайын аткаруу бийлигинин жоктугуна байланыштуу. Тышкы процесстердин 

терс таасир этүү ыктымалдыгынан мамлекеттин көз каранды болушу жогору бойдон 

калууда. 

Буга чейин белгиленгендей эле, Кыргыз Республикасынын колдонуудагы 

Конституциясынын мыйзамдарды өнүктүрүүнүн заманбап  этабында инвестицияларды 

жана инвестициялык ишмердиктин субьекттерин коргоо кепилдиктери боюнча 17-

беренесинин 3-пунктун бекитүү өлкөдө жагымдуу инвестициялык климатты андан ары 

түзүү жана Кыргыз Республикасында инвестициялык ишмердикти натыйжалуу укуктук 

жактан жөнгө салуу үчүн өзөктүү учур болуп саналат.  

Ошондой эле, мамлекеттин негизги Мыйзамынын 17-беренесинин 2-пунктунда 

дагы «Кыргыз Республикасынын экономикалык жана социалдык өнүктүрүү багыттары 

улуттук программаларда чагылдырылат» деп көрсөтүлгөн. 

 Бул аспектте, инвесторлорго чыныгы гарантияларды бере турган, мамлекеттин 

орто жана узак мөөнөттүү мезгилдерде өнүгүүсүнүн негизги горизонтторун бере турган 

стратегиялык мамлекеттик документ өзгөчө актуалдуулукка жана зарылдыкка ээ. 

«Кыргыз Республикасындагы инвестициялык ишмердүүлүктү укуктук 

жактан жөнгө салуу механизмдерин өнүктүрүү» деп аталган экинчи глава 

инвестициялык ишмердүүлүктү жөнгө салуу механизмин изилдөө максатын, укуктук 

жөнгө механизмдерине автордук аныктама берүүнү, мамлекет тарабынан дагы, башка 

инвесторлор тарабынан дагы инвестициялык жагымдуу климат түзүүгө терс таасир 

берүүчү, ошондой эле инвестициялардын агымын жана натыйжалуулугун төмөндөткөн 

укуктук боштуктарды изилдөөнү көздөйт. Бул главада автор инвестициялык 

ишмердүүлүктү жөнгө салууда коомдук-укуктук жана жеке-укуктук чектөөлөрдү 

жасайт. 

Экинчи главанын «Кыргыз Республикасындагы инвестициялык ишмердүүлүктүн 

мазмуну жана укуктук жөнгө салуу механизмдерин өнүктүрүү» деп аталган биринчи 

бөлүктө. 

Инвестициялык укук мамилелерин ошондой катары квалификациялай турган 

негизги белгилер болуп укук мамилелеринин мазмунуна жана объектилердин 

чөйрөсүнө коюла турган талаптар эсептелет.  

Мыйзам жазуучунун ой ыраатына таянсак, укук мамилелеринин объектилери 

болуп жарандык укуктардын кайсы болбосун инвестициялык укук мамилелери 

эсептелет. Бирок, инвестициялык укук мамилелеринин объектилери тарабынан 
таанылган, өздөрүнүн экономикалык жана укуктук мүнөздөмөсү боюнча конркеттүү 

инвестициялык долбоордо объект катары катыша албаган учурлар дагы кездешет (укук 

мамилелери). 

А.Г. Богатыревдун пикири боюнча, инвестициялык ишмердүүлүктү укуктук 

жөнгө салуу улуттук-укуктук жана эл аралык-укуктук деп бөлүнөт. Бул бөлүктөрдүн ар 

бири кийин коомдук-укуктук жана жеке укуктук болуп бөлүнөт. [Богатырев А.Г. 

Инвестиционное право. [Текст]: / А.Г. Богатырев - М.: Российское право, 1992. – 132 



б.]. 

Укуктук жактан жөнгө салуунун өзүнүн маңызы дейт А.Г. Богатырев, 

инвестициялык ишмердүүлүккө өбөлгө түзүүдөн, инвестициялык процесстин 

катышуучуларынын шарттарын жана кепилдиктерине жагымдуу шарттарды 

камсыздоодон, эмгек, капитал жана товарлар рыногунда цивилизациялуу атаандаштык 

үчүн шарттарды түзүүдөн турат. Бул чаралар коомдук-укуктук жөнгө салуунун 
натыйжасы болуп саналат. Жеке укуктук жөнгө салуу болсо инвестициялоонун 

тиешелүү формаларын аныктоодо келип чыгат, т.а. инвестициялык мамилелердин ар 

кыл катышуучуларынын укуктук статусун бекитүүсүнүн натыйжасы, бул жакка 

инвестициялык макулдашууларды жөнгө салуу жана корутунду чыгаруу дагы кирет 

[Ошондо]. 

Укуктук жөнгө салуу механизми коомдун укуктук жашоосуна юридикалык 

каражаттарга орун көрсөтүүнү шарттайт. Укуктун теориясында «укуктук жөнгө салуу 

өзүнүн табияты боюнча социалдык башкаруунун формасынын бири болуп 
саналат» деп белгиленет. Заманбап коомдо жөнгө салуунун кыйла натыйжалуу, 

көп жагынан универсалдуу каражаты болуп мамлекеттик бийлик кылуу мүнөзүндөгү 

өзгөчө түрдө таризделген расмий жазма буйрук – укук болуп саналат. Дал ушул 

юридикалык ченемдер аркылуу (т. а. укуктук жөнгө салуунун жардамы менен) коомдо 

жөнгө салуу иштеринин негизги көлөмү жүзөгө ашырылат [Матузов Н. И. Правовая 

система и личность. [Текст]: / Н.И. Матузов. - Саратов университетинин басылмасы, 

1987. – 72-б.].  

Алсак, теориялык иштелмелерди изилдөөнүн, Кыргыз Республикасынын 

мыйзамдарын өздөштүрүүнүн негизинде биз инвестициялык ишмердүүлүктү укуктук 

жөнгө салуу механизми түшүнүгүн иштеп чыктык. Ушундайча, инвестициялык 

ишмердүүлүктү укуктук жөнгө салуунун механизми – бул, ченемдик жана жеке 

юридикалык каражаттардын системасы. Алар аркылуу инвестициялык 

ишмердүүлүктүн коомдук-укуктук жана жеке укуктук акспекттерди жөнгө салуу 

жүзөгө ашырылат, жана инвесторлордун, коомдун жана мамлекеттин 

экономикалык, социалдык жана башка кызыкчылыктарынын натыйжалуу 

балансы камсыз кылынат. 

Бүгүнкү күндө мамлекет тарабынан инвестициялык мамилелердин жөнгө 

салууда тең салмактуулук эки укуктук каражатты – укуктук стимулдарды жана укуктук 

чектөөлөрдүн өз ара байланышын колдонуу аркылуу камсыз кылынышы мүмкүн; 

Инвестициялык ишмердүүлүктөгү укуктук стимулдар жана чектөөлөр 
кайсы бир бирдиктүү системаны билдирет. Бул өз ара байланыштуу, бири-бирин 

камсыздаган жана бири-бирин толуктаган элементтерден турган түзүлүш. Бул 

элементтерди укуктук каражаттардын түрлөрү катары карадык жана аны стимулдоочу 

жана чектөөчүлөргө бөлүүдөн улам алдык.  

Ошондуктан жалпы теориялык каражаттар катары укуктук стимулдарды жана 

чектөөлөр системасы катары укуктук каражаттарды түшүнүүгө болот. Алардын 

жардамы менен, көрсөтүлгөн чөйрөдө укуктук тең салмакты белгилөө максатында 

инвестициялык ишмердүүлүк жаатында коомдук мамилелер жөнгө салынат. 

Ушундай түрдө, инвестициялык ишмердүүлүктү жөнгө салуунун коомдук 
чөйрөсү укуктук каражаттарда гана деп жыйынтык чыгарууга болот (стимулдарга жана 

чектөөлөргө). Бирок дагы деле ушул убакытка чейин көпчүлүгү, айрыкча мамлекеттик 

кызматкерлер инвестициялык ишмердүүлүктү жөнгө салууну жана камсыздоо боюнча 

негизги функция мамлекетке жүктөлгөн деп эсептешет.  

Эгерде укуктун теориясына кайрыла турган болсок, инвестицияларды түшүнүүгө 

эки негизги мамилени бөлүп көрсөтөт: либералдык жана мамлекеттик-командалык. 

Улуттук инвестициялык мыйзамдарга анализ жүргүзүү жана аны колдонуу практикасы 



Кыргыз  

Республикасы үчүн мамлекеттик-командалык мамиле мүнөздүү болот деген жыйынтык 

чыгарууга жол берет. Ошол эле учурда бул мамиле таза түрдө колдонууда өзүнүн 

кудуретсиздигин далилдеди. Инвестициялык мамилелердин өнүгүү тарыхы жеке 

укуктук жөнгө салуунун үстөмдүк жасоосу менен эки аталган мамилелердин сабаттуу 

айкалышында инвестициялык ишмердүүлүктү укуктук жөнгө салуунун 
натыйжалуулугу жогорулайт. 

Өлкөдө инвестициялык климатты жакшыртуу карама-каршылыктарды жана 

кайталоону четтете турган өзүнчө кодекс же мыйзам түрүндө атайын инвестициялык 

мыйзамды кабыл алуу аркылуу мүмкүн болот. 

«Кыргыз Республикасы катышуучу болгон эл аралык макулдашуулардын 

жоболору боюнча инвестициялык ишмердүүлүктү жөнгө салуунун укуктук 

негиздери» деген экинчи бөлүктө инвестициялык ишмердүүлүк чөйрөсүндө эл аралык 

мыйзамдар, ошондой эле Казакстанда, Өзбекстанда жана Тажикстанда инвестициялык 

ишмердүүлүктү  мамлекеттик жана укуктук жөнгө салуу практикасы дагы каралат. 

Кыргызстан инвестицияларды коргоо жана сыйлоо маселелерине байланыштуу 

эки тараптуу эл аралык келишимдердин бүтүндөй комплексинин катышуучусу болуп 

саналат [i], аларга төмөнкүлөр кирет (хронологиялык тартипте): Украина (1993); АКШ 

(1994); Кытай (1995); Түркия (1996); Малайзия (1995); Пакистан (1995); Армения 

(1995); Франция (1997); Азербайжан (1997); Грузия (1997); Индонезия (1997); 

Өзбекстан (1997); Улуу Британия жана Түндүк Ирландия (1998); Монголия (1999); 

Индия (2000); Беларусь (2001); Тажикстан (2001); Дания (2001); Швейцария (2003); 

Швеция (2003); Молдова (2004); Финляндия (2004); Иран (2005); Казакстан (2005); 

Германия (2006); Южная Корея (2008); Латвия (2008); Литва (2009); БАЭ (2014); Катар 

(2014); Кувейт (2015). 
Кыргызстандын ЕАЭБге кириши дагы 180 миллиондон ашуун адам калкы бар 

ЕАЭБге катышуучу 5 өлкөнүн рыногуна дагы жол ачылды. Учурда ЕАЭБ – бул 3,2% 

дүйнөлүк ИДӨ (ички дүң өнүмү), ири дүйнөлүк рыноктун бири же жердин 2,5% калкы, 

дүйнөдөгү эң чоң территория (20 млн ашык чарчы км). 

Кыргыз Республикасынын инвесторлор менен финансы мамилелерин түзүү 

механизмдеринин башталышы ири донор финансы институттарынын мүчөлүгүнө 1993-

жылы – Эл аралык валюта фондусуна жана Дүйнөлүк банкка кириши болду.  

Кыргызстанга сунушталуучу тышкы финансылык көмөк көрсөтүүнүн эң чоң 

көлөмү, Дүйнөлүк банк (тышкы жардамдын жалпы көлөмүнөн 27,9%) [ii, 24-б.], Азия 

өнүктүрүү банкы (20,9%), Эл аралык валюта фондусу (12,9%), Европа 

реконструкциялоо жана өнүктүрүү банкы (4,9%), Европа Бирлиги (3,5%) ж.б. донорлор 

тарабынан берилет. 

2021-жылдын күзүндө Өкмөттүн түзүмүндө (учурда – Министрлер Кабинети) 

олуттуу өзгөрүүлөр киргизилген. [Жогорку Кеңеш Президент тарабынан сунушталган 

Министрлер Кабинетинин курамы менен түзүмүн жактырды. [Электрондук ресурс]. – 

Жеткиликтүүлүк режими: https://kg.akipress.org/news: 1736574 – Баш сөзү экрандан 

алынган]. Алсак, министрликтердин аталышына таянуу менен, мамлекеттин 

инвестициялык саясатынын функциялары Кыргыз Республикасынын Тышкы иштер, 
тышкы соода жана инвестициялар министрлигине жүктөлдү. 

Инвесторлордун укуктарын коргоого жооптуу өзүнчө мамлекеттик органды 

аныктоодон тышкары, Кыргыз Республикасы дагы республикада чет өлкөлүк 

инвестициялардын жана инвесторлордун абалын жакшырта турган бир катар эл аралык 

келишимдерге кошулду. 

1997-жылдагы Инвестордун укуктарын коргоо жөнүндө конвенция 

инвестицияларды жана инвесторду коргоо тармагында ар кандай милдеттенмелерди 

https://kg.akipress.org/news:%201736574


Кыргыз Республикасын бекитет. Бул милдеттенмелердин ичинен өлкөнүн улуттук 

мыйзамдарындагы бул милдеттенмелердин чагылдырылышын карап чыгуу зарыл. 

Азыркы тапта Кыргыз Республикасы 90дон ашуун эл аралык уюмдун жана 

келишим органдарынын мүчөсү болуп саналат. Кызматташуунун алкагында өлкөлөр 

ортосунда эл аралык уюмдар эл аралык ченемдик укуктук актыларды кабыл алышат, 

анда ратификациялоо жолу менен өлкөлөр юридикалык күчкө ээ кылышат. 
Универсалдуу эл аралык келишимдер дагы бар, алардын катарына 1965-жылы 

кабыл алынган «Инвестициялык талаш-тартыштарды чечүүнүн тартиби жөнүндө» 

Вашингтон конвенциясын киргизүүгө болот. Бул конвенция 1966-жылдын 14-

октябрында күчүнө кирген, Кыргыз Республикасы бул Конвенцияны Кыргыз 

Республикасынын 1997-жылдын 5-июлундагы мыйзам менен ратификациялаган.  

Коюлган максаттарга жетишүү үчүн, бул Конвенциянын алкагында атайын орган 

– Инвестициялык талаш-тартыштарды жөнгө салуу боюнча эл аралык борбор (мындан 

ары - Борбор) түзүлгөн. Вашингтон Конвенциясы кабыл алынганга чейин мындай 

талаш-тартыштар мамлекеттердин улуттук сотторунун юрисдикциясына берилген жана 

улуттук мыйзамдар менен жөнгө салынган. Аталган Борбор Дүйнөлүк банктын 

түзүмүнө кирет жана БУУда арбитраждык талаш-тартыштарды чечүү үчүн БУУ 

түзүлгөн. 

Инвестициялык мамилелер тармагында чөлкөмдүк (эреже катары, катышуучу 

болгон, жакын же кайсы бир башка белгилери боюнча бөлүнгөн белгилүү бир 

географиялык региондогу мамлекет) эл аралык келишимдердин мисалы катары 1993-

жылдагы Инвестициялык ишмердүүлүк тармагында кызматташуу жөнүндө 

макулдашууну келтирүүгө болот. Ал 1994-жылдын 13 -апрелинде № 1469-XII кабыл 

алынган. 1997-жылдагы КМШ Инвестордун укуктарын коргоо жөнүндө конвенция, ал 

2000-жылдын 3-мартында № 48 ратификацияланган, ошондой эле Евразия 
экономикалык бирлиги жөнүндө келишим, 2015-жылдын 21-майында Кыргыз 

Республикасынын № 111 мыйзамы менен ратификацияланган. 

Инвестициялык ишмердүүлүк тармагында КМШ катышуучу мамлекеттердин эл 

аралык келишимдерин өнүктүрүүдөгү кийинки этап 1997-жылдагы Инвестордун 

укуктарын коргоо жөнүндө КМШ Конвенциясы болду. Бул документтин колдонулуш 

чөйрөсү 1993-жылдагы Макулдашууга караганда кеңири, анткени, анын ченемдери 

катышуучу мамлекеттердин территориясында катталган инвестициялардын ар кыл 

түрлөрүнө, ошондой эле Конвенцияга катышуучу мамлекеттердин эле эмес, үчүнчү 

өлкөлөрдүн инвесторлоруна дагы жайылтылат. 

Евразия экономикалык бирлиги жөнүндө келишимге дагы токтоло кетүүгө болот 

(мындан ары – ЕАЭБ жөнүндө Келишим), ал 2014-жылдын 29-майында кол коюлган, 

Кыргыз Республикасынын 2015-жылдын 21-майындагы № 111 мыйзамы менен 

ратификацияланган. ЕАЭБ жөнүндө келишимде башка катышуучу мамлекеттердин 

инвесторлору менен жүзөгө ашырылуучу инвестицияларга байланыштуу ишмердүүлүк 

боюнча Келишимдин ар бир мүчө мамлекети бардык инвестицияларга өзүнүн 

территориясында адилеттүү жана тең укуктуу режимин камсыз кылат (68-п.). 

Инвестордун тандоосу боюнча ага улуттук режим, же болбосо түз кирбеген 

инвестицияларга карата кыйла көбүрөөк жагымдуу шарт түзүү режими сунушталат. 

 Казакстанда, Өзбекстанда жана Тажикстанда инвестициялык 

ишмердүүлүктү укуктук жактан жөнгө салуу практикасы. 

Казакстан Республикасында Тышкы иштер министрлигинин инвестициялар 

боюнча комитети бар [«Казакстан Республикасынын Тышкы иштер министрлигинин 

Инвестициялар боюнча комитети» республикалык мамлекеттик мекемесинин 

жобосун бекитүү жөнүндө. [Электрондук  ресурс]: Казакстан Республикасынын 2019-

жылдын 30-январындагы № 11-1-4/33 буйругу. – Жеткиликтүүлүк режими: 

http://cbd.minjust.gov.kg/act/view/ru-ru/50706?cl=ru-ru
http://cbd.minjust.gov.kg/act/view/ky-kg/357?cl=ru-ru
http://cbd.minjust.gov.kg/act/view/ky-kg/357?cl=ru-ru


https://adilet.zan.kz/rus/docs/G19IY111433 /history – Баш сөзү экрандан алынган], Ал 

жөнгө салуучу, ишке ашыруучу жана көзөмөлдөө функцияларын жүзөгө ашырат, 

ошондой эле Министрликтин инвестицияларды тартуу боюнча мамлекеттик саясатты 

ишке ашыруу чөйрөсүндөгү стартегиялык функцияларын аткарууга катышат. 

Министрликтин негизги милдети «инвестициялык долбоорлорду ишке ашыруу жана 

мониторинг жүргүзүү боюнча чараларды камсыздоо, инвестицияларды тартуу боюнча 
мамлекеттик саясатты ишке ашыруу» болуп саналат. 

Коңшу мамлекеттерден айырмаланып, Эл аралык Финансы борборун түзүү 

менен, Казакстан Республикасы алдыга кадам таштады. «Астана» (АЭФБ) Эл аралык 

финансы борбору – алдыңкы финансы борборлорунун өз убагында заманбап 

мүмкүнчүлүктөрдү жана мыкты тажрыйбаны бириктирген дүйнөнүн экономикалык 

картадагы уникалдуу борбор. 

Бул долбоор алдыңкы дүйнөлүк финансы борборлорунун стандарттарында 

Англия жана Уэльс принциптерине, ченемдерине жана преценденттерине базаланган 

АЭФБ укугунда бизнес үчүн эң ыңгайлуу негизделген инвестицияларды тартуу, жүзөгө 

ашыруу жана коргоонун бардыгын камтыган юридикалык режимди бизнеске 

сунуштайт. АЭФБ башкаруунун көз карандысыз органдары бизнести жана анын 

операцияларын колдоого кошумча кепилдиктерди сунуштайт. Аталган борбордун 

катышуучулары үчүн атайын Казакстандын сот системасынын бөлүгү болбогон, 

Биринчи инстанциядагы соттон турган (150 миң АКШ доллары суммасына доону 

кароонун атайын тездетилген жол-жобосу менен) АЭФБ соту жана Апелляциялык 

соттун түзүлгөндүгүн белгилей кетүү зарыл. 

Кармап калууларды төмөндөтүүгө жардам берген операциялык ишмердүүлүккө 

жагымдуу, аны менен компаниялардын атаандаштыкка жөндөмдүүлүгүн жогорулатуу 

менен, салык режимин жана жеңилдик сунушталган жана биздин кардарлар үчүн 
АЭФБде бизнес жүргүзүү наркын түзүп берет. 

Өзбекстанда Өзбекстан Республикасынын Инвестициялар боюнча мамлекеттик 

комитетин жана Тышкы соода министрлигин бириктирүү менен, Өзбекстан 

Республикасынын Инвестициялар жана тышкы соода министрлиги түзүлгөн  

[«Инвестициялар жана тышкы соода чөйрөлөрүндө башкаруу системасын 

өркүндөтүү боюнча чаралар жөнүндө». [Электрондук ресурс]: Өзбекстан 

Республикасынын Президентинин 2019-жылдын 28-январындагы №5643 жарлыгы – 

Жеткиликтүүлүк режими: https://lex.uz/ru/docs/4182349– Баш сөзү экрандан алынган], 

ал бирдиктүү мамлекеттик инвестициялык саясатты ишке ашырууга, чет өлкөлүк 

инвестицияларды тартууну координациялоого, биринчи кезекте, түздөн-түз, эл аралык 

финансы институттары менен кызматташуу (башкаруучунун кеңселери) жана чет 

өлкөлүк өкмөттүк финансы уюмдары менен, ошондой эле тышкы соода жана эл аралык 

экономикалык кызматташуу чөйрөсүндө бирдиктүү мамлекеттик саясатты түзүүгө жана 

координациялоого жооптуу ыйгарым укуктуу мамлекеттик орган болуп саналат. 

Тажикстанда Тажикстан Республикасынын Инвестициялар жана мамлекеттик 

мүлктү башкаруу боюнча мамлекеттик комитет түзүлгөн, ага Тажикстан 

Республикасынын Мамлекеттик мүлкүн башкаруу боюнча мурунку мамлекеттик 

комитетинин, Тажикстан Республикасынын Президентинин Аткаруу аппаратынын  
тышкы жардамды координациялоо боюнча борборунун функциялары, мурунку 

Тажикстан Республикасынын экономика жана соода министрлигинин жана 

инвестицияларды тартуу менен байланышкан Тажикстан Республикасынын Финансы 

министрлигинин маселелери, ошондой эле ишкердикти колдоого байланышкан 

Тажикстан Республикасынын Өкмөтүнө караштуу ишкердикти колдоо жана 

монополияга каршы саясат боюнча мурунку агенттиктин маселелери жүктөлгөн.  

Көрсөтүлгөн өлкөлөрдөгү инвестициялык ишмердүүлүктү жөнгө салуу жана 

https://adilet.zan.kz/rus/docs/G19IY111433%20/history
https://lex.uz/ru/docs/4182349


администрациялоо практикасын анализдөө, жагымдуу инвестициялык климатты түзүү 

жана өлкөгө инвестицилык каражаттардын агылып кирүүсүн көбөйтүү ишкердикти 

өнүктүрүүнү колдоо бирдиктүү мамлекеттик органда топтоштурулган. Бул 

инвестицияларды тартуу жана инвестициялык ишмердикти жүзөгө ашыруу менен 

байланышкан маселелерди натыйжалуу чечүүнү камсыз кылат. 

«Кыргыз Республикасынын инвестициялык мыйзамдарын өнүктүрүүнүн 
келечеги» деген үчүнчү глава инвестициялык мыйзамдардын булагын, аларды өркүндөтүүнү, 

Кыргыз Республикасы бир тарап болгон  арбитраждык талаш-тартыштарды жөнгө салуунун 

натыйжалуулугу маселелерин карап чыгуу максаты бар. 

Үчүнчү главанын «Инвестициялык ишмердүүлүктү укуктук жактан жөнгө салуу 

механизмдерин жана инвестициялык мыйзамдарды оптимизациялоо маселелери» деген 

аталыштагы биринчи бөлүгү. 

Саясий системанын чабал туруктуулугу менен шартталган мамлекетте 

экономикалык процесстердин бирдей мааниде болбогондугу инвестициялык жана 

экономикалык талаш-тартыштарды чечүүнүн эл аралык механизмдерине көңүл буруу 

зарылдыгына алып келет, бул өз кезегинде, эл аралык инвестициялык рынокту белгисиз 

укуктук жөнгө салуу жагдайында өзүнөн-өзү келип чыгат. Ошол эле учурда мындай 

жөнгө салуунун мыйзам ченемдүүлүгүнүн бири катары жеке укуктук сыяктуу эле, 

коомдук-укуктук элементтерди камтыган инвестициялык мамилелерди камтылышы 

болорун эстен чыгарбоо зарыл. [Бровкина С.С., Правовое обеспечение гарантий 

иностранных инвесторов в национальном законодательстве Российской Федерации и 

международном частном праве [Текст]: юрид.ил. канд. ……дисс. автореф.: 12.00.03 / 

С.С. Бровкина – Москва, 2004. – 24-б. [Электрондук ресурс]. – Жеткиликтүүлүк 

режими: https://www.dissercat.com/content/pravovoe-obespechenie-garantii-inostrannykh-

investorov-v-natsionalnom-zakonodatelstve-rossii/read – Баш сөзү экрандан] 
Бир тарап катары Кыргыз Республикасы катышкан, ал эми экинчи тарап 

«Центерра» кен казып алуу компаниясы жана чет өлкө элементи менен инвестициялык 

мамилелерди кыйла көрсөтмөлүү үлгү катары келтирүүгө болот. Бул мамилелер эки 

деңгээлдүү болуп саналат, анткени бир эле убакта эл аралык жеке укук жана эл аралык 

экономикалык укук менен жөнгө салынат. Ошол эле учурда, жергиликтүү локалдык 

ЖМК жана илимий макалалардын мазмунунда көрсөтүлгөн укуктук мамилелер келип 

чыккан макулдашууларда элдин жана мамлекеттин кызыкчылыктары эске алынбай, 

болгону арбитраждык териштирүүлөргө алып келип жаткандыгына көңүл буруу зарыл. 

Анын алкагында Кыргыз Республикасы гана соттук териштирүүгө кабылууда 

[Мамытова А.Т. Факты коррупционных проявлений при заключении соглашений по 

реализации проекта «Кумтор» [Текст]: / А.Т.Мамытова. // Наука, техника, 

образование. – 2016. - 82-86-б.. [Электрондук ресурс]. – Жеткиликтүүлүк режими: 

https://cyberleninka.ru/article/n/fakty-korruptsionnyh-proyavleniy-pri-zaklyuchenii-

soglasheniy-po-realizatsii-proekta-kumtor. – Баш сөзү экрандан алынган.]. 

Автор, инвестициялык ишмердүүлүктү улуттук жана эл аралык жөнгө салуу 

менен байланышкан талаш-тартыштардын пайда болушу менен, Кыргыз 

Республикасынын катышуусунда болгон инвестициялык талаш-тартыштарды эске алуу 

менен, инвесторлордун укуктарын камсыздоо боюнча маселелерди кошо алганда, 
инвестициялык мамилелерди жөнгө салуу форматын жана стандартын аныктоо боюнча 

юридика илими жана практикасы астында коюуга тийиш. 

Өлкөнү өнүктүрүүнүн орто мөөнөттүү жана узак мөөнөттүү максаттарына жетишүүдө 

мамлекеттик бийликтин органдарын жана коомдорун, саясий жана коомдук күчтөрдү, 

бизнести жана жарандарды консолидациялоо максатында Туруктуу өнүктүрүү боюнча 

улуттук кеңеш  органдарын, ошондой эле Кыргыз Республикасынын 2018-жылдын 13-

августундагы №1 Туруктуу өнүктүрүү боюнча улуттук кеңешинин чечимдеринин 

https://cyberleninka.ru/article/n/fakty-korruptsionnyh-proyavleniy-pri-zaklyuchenii-soglasheniy-po-realizatsii-proekta-kumtor
https://cyberleninka.ru/article/n/fakty-korruptsionnyh-proyavleniy-pri-zaklyuchenii-soglasheniy-po-realizatsii-proekta-kumtor


негизинде 2018-2040-жылдарга карата Кыргыз Республикасынын Улуттук өнүктүрүү 

стратегиясын кабыл алды. 

 Кээ бир кыргыз теоретиктери тарабынан инвестициялык улуттук мыйзамдардын 

боштуктарынын проблематикасы изилденген. Бул жаатта Ганиева Т.И. Ишкердик 

кодекстин кабыл алынышы боюнча өзүнүн пикирин билдирген. Алсак, «иштелип 

жаткан Ишкердик кодекс 2018-2040-жылдарга карата Кыргыз Республикасынын 
Улуттук өнүктүрүү стратегиясынын максаттары жана милдеттери менен каралган 

Кыргыз Республикасынын келечектеги күчтүү экономикасын курууга стратегиялык 

жактан багытталган мамлекет тарабынан ишкердик ишмердүүлүктү укуктук жактан 

жөнгө салуунун ыкмаларын билдирет» [Ганиева Т.И. Стратегия будущего – 

Предпринимательский кодекс Кыргызской Республики [Текст]: / Т.И. Ганиева. // 2019. 

[Электрондук ресурс]. – Жеткиликтүүлүк режими: 

https://www.ggtu.ru/doc_word/morozovskie _chteniya/doklad/Ganieva_TI.pdf – Баш сөзү 

экрандан алынган]  

Бирдиктүү код коюлган булакты иштеп чыгуу жана кабыл алуу инвестициялык 

мыйзамдардын абалын кыйла жакшыртат, боштуктарды четтетет, инвестициялык 

ишмердүүлүктү укуктук жактан жөнгө салуу механизмдерин жакшыртат деп 

эсептейбиз. 

Эл аралык мамилелер чөйрөсүнө чет өлкөлүк инвестицияларды которуштурууга 

аракеттенүү чет өлкөлүк инвестицияларды кабыл алуучу мамлекет менен чет өлкөлүк 

жеке инестор ортосунда талаш-тартыштарды чечүүдө эл аралык укуктун ченемдерин 

колдонуу жөнүндө шарттардын концессиялык макулдашууларга кошуу аркылуу 

жарандык-укуктук мамилелерди интернационалдаштырууга аракет кылган чет өлкөлүк 

жактардын өздөрүнүн практикалык ишинде чагылдырылган. 

Буга чейин белгиленгендей эле, эл аралык келишимдер Кыргыз Республикасынын 
укуктук системасынын курамдык бөлүгү болуп саналат. Бирок, эл аралык жана улуттук 

укуктардын ченемдерин айкашында Конституцияда дагы, Кыргыз Республикасынын 

атайын мыйзамдарында дагы көрсөтмө жок. 

Эл аралык келишимдер, адаттар, соттук чечимдер, эл аралык укуктун ченемдери 

ченемдик-укуктук актылардын мазмунун менен олуттуу түрдө айырмаланат, ошондой 

эле улуттук укук менен өз ара аракеттешүүнүн жүрүшүндө укук мамилелерине, укуктук 

маданиятка жана идеологияга таасирин берет. 

Эл аралык жана улуттук укуктун чыныгы айкашы белгилүү бир мамлекеттердин 

кызыкчылыктарын, алардын саясатынын көңүл борборун чагылдырат. 

 Укуктун эки системасынын айкашынын бул проблематикасын чечүү – эл аралык 

жана улуттук, ошондой эле алардын ортосундагы коллизияларды четтетүү, мыйзамдуу 

түрдө Россия Федерациясы, Казакстан Республикасы, Өзбекстан Республикасы сыяктуу 

коңшу мамлекеттердин практикасына кайрылуу зарыл, жана эл аралык укуктун 

жалпыга кеңири таанылган принциптеринин артыкчылыктары жөнүндө жалпы 

норманы бекитүү керек. 

Кыргыз Республикасына каршы инвесторлордун арбитраждык доолору акыркы 

жылдары саны кескин өскөндүгүн эске алуу менен, Кыргыз Республикасынын 

мыйзамдары жеткире иштеп чыгууну талап кылат, мамлекеттин инвестициялык 
мыйзамдарына өзгөртүүлөрдү киргизүү зарылдыгы бышып жетилди. 

Алсак, «Кыргыз Республикасындагы инвестициялар жөнүндө» мыйзамынын 18-

беренесинде: «эгерде инвестициялык талаш-тартыш арбитражга бериле турган болсо, 

Кыргыз Республикасы эл аралык арбитражга талаш-тартышты өткөрүп бергенге чейин 

бардык ички административдик же соттук жол-жоболорду алдын ала колдонууну талап 

кылуу укугунан баш тартат» - деп жазылат. 

Ушундайча, мамлекет арбитраждык өндүрүштө талаш-тартыштын тарабы болуп 

https://www.ggtu.ru/doc_word/morozovskie%20_chteniya/doklad/Ganieva_TI.pdf


туруп, ал тургай мамлекет тарабынан иммунитеттен түздөн-түз баш тартуу болбосо 

дагы арбитраждык соттордун юрисдикциясын талашып-тартышуу укугунан ажырап 

жатат. Ошентсе да, биздин пикирибиз боюнча, мамлекет ушул сыяктуу жоболорду 

бекитүү менен өлкөдө инвестицияга жагымдуулукту жасалма түрдө даражасын 

көтөргөндүгү менен, өзүнүн суверенитетин төмөндөтүп жатат. Мамлекеттин 

кызыкчылыктарынын кыйла маанилүү деңгээлдерин коргоонун бири катары салттуу 
түрдө юрисдикциялык иммунитет (суверендик иммунитет) эсептелет, анын негизинде 

арбитраждык соттордун юрисдикциясында мамлекет талашат. 

«Кыргыз Республикасындагы инвестициялар жөнүндө» мыйзамынын 18-

беренесине өзгөртүүлөрдү киргизүү зарыл деп эсептейбиз, атап айтканда, Мыйзамдын 

аталган беренесинин 3-пунктту алып салууну сунуштайбыз. 

Ченемдик базаны гана өркүндөтүү, ошондой эле инвестициялык ишмердүүлүктү 

укуктук жактан жөнгө салуу механизми дагы мамлекетте жагымдуу инвестициялык 

климат түзүүнү шарттайт. Укуктук жөнгө салуунун туруктуу механизми учурда 

мамлекет кечирип жаткан экономикалык кризисти жеңүүдө жардамчы боло алат жана 

экономикалык туруксуздукту жеңет.  

Мындан тышкары, учурдун чындыгына жооп бере турган атайын инвестициялык 

мыйзамдарды иштеп чыгуу, анын ичинде чет өлкөлүк инвестицияларды тартуу жана 

пайдалануу боюнча маанилүү милдеттерди чечүүгө шарттайт, инвесторлордун 

укуктарын жана кызыкчылыктарын коргойт. 

Үчүнчү главанын «Кыргыз Республикасы тарап катары катышкан инвестициялык 

талаш-тартыштарды жөнгө салуунун натыйжалуулугу» экинчи бөлүгү. 

Эл аралык инвестициялык талаш-тартыштар тууралуу дискуссия инвестициялар 

чөйрөсүндө эл аралык укукту түзүүдө жана инвестициялык мамилелердин өз алдынча 

катышуучуларынын ишин жөнгө салуу проблемаларынын курамдык бөлүгү (анын 
ичинде, трансулуттук корпорациялардын ишмердүүлүгү жөнүндө сөз болуп жатат, 

анткени, алар тараптан айкын контролдуктан чыгып кетүүдөн чочулоолор бар) болуп 

саналат. Дал ушундай корпорациялар өз убагында күн тартибине эл аралык 

корпорациялардын укуктук статусу боюнча жана жеке аспект катары – алардын 

катышуусунда же ансыз инвестициялык талаш-тартыштарды чечүү проблемаларды 

көтөрүп чыккандыгын белгилей кетүү керек [Богатырев А.Г. Инвестиционное право. 

[Текст]: / А.Г. Богатырев - М.: Российское право, 1992. –  227-б.]. 

БУУ тарабынан эл аралык экономикалык укуктун ченемдерин ишке ашырууну 

камсыздоо максатында, анын ичинде инвестициялык талаш-тартыштарды чечүүгө 

байланыштуу абдан чоң иштер жүргүзүлүүдө. Мисалга алсак, 1961-жылы Женевада 

БУУнун Экономикалык комиссиясы аталышында Европа үчүн тышкы соода арбитражы 

тууралуу Европа конвенциясы даярдалып, кабыл алынган, ал арбитражды түзүү 

тартиби, иштерди карап чыгуу, чечим чыгаруу эрежелерин камтыйт.  

БУУнун Эл аралык соода укугу боюнча комиссиясы (ЮНСИТРАЛ) Эл аралык 

коммерциялык арбитраж жөнүндө типтүү мыйзам даярдаган, ал БУУнун Башкы 

Ассамблеясы тарабынан 1985-жылы кабыл алынган жана мамлекеттерге улуттук 

мыйзамдын модели катарында сунушталган. Ошондой эле, 1976-жылдагы ЮНИСТРАЛ 

Арбитраждык регламенти дагы кеңири таанымал. Ал процессуалдык эрежелердин 
жыйындысын билдирет, Аталган регламент талаштын кызыкдар тараптары макул 

болгон учурда колдонулат. 

Инвестициялык талаш-тартыштарды изилдөө тармагында проблемалардын үч 

ири блогу иштейт, алар инвестициялык талаш-тартыштардын проблематикасын илимий 

жактан иштелип чыгышы азыркы тапта начар өнүккөн болуп санала тургандыгын 

тастыктоону шарттайт. Биринчиден, негизинен ата мекендик эмес булактарга 

негизделген чет өлкөлүк инвестициялар боюнча адабияттар, экспроприацияга тиешелүү 



укуктук жана саясий тобокелдиктерди өздөштүрүүгө көңүлдү бурат, айрыкча, өнүгүп 

жаткан өлкөлөр тууралуу сөз болгон жерде. Мындай изилдөөлөр тар адистештирилген 

болуп саналат жана негизинен экспроприация жана компенсация маселелерине 

арналгандыгында. Экинчиден, Тарифтер жана соода боюнча башкы макулдашуунун 

(ГАТТ) алкагында инвестициялык талаш-тартыштарды чечүү механизми көп 

жылдардан бери ийгиликтүү колдонулуп жаткандыгынан улам инвестициялык талаш-
тартыштардын проблемалары боюнча изилдөөлөр көрсөтүлгөн макулдашуунун 

алкагында талаш-тартыштарды чечүүнүн техникалык өзгөчөлүктөрүн өздөштүрүүнү 

өзүнүн милдети катары коёт. Мындай проблематика талаш-тартыштарды чечүүгө 

тиешеси жок катары таанылышы мүмкүн эместигин акылга салып болжолдоого болот. 

Бирок, ГАТТ алкагында талаш-тартыштарды чечүү соода талаш-тартыштары менен 

чектелген, бул инвестициялык талаш-тартыштардын спецификасын толугу менен 

чагылдырбайт. Үчүнчүдөн, булактар бүтүндөй алганда экономикалык талаш-

тартыштарга арналган, же болбосо инвестициялык талаш-тартыштарды чечүүнүн 

өзүнчө өзгөчөлүктөрүнө көңүл бурат [Вельяминов Г. М. Основы международного 

экономического права [Текст]: / Г.М. Вельяминов. - М.: ТЕИС, 1994. – 97-б.]. 
Эл аралык инвестициялык талаш-тартыш субъектилик курамы боюнча мамлекет 

ичиндеги инвестициялык талаш-тартыштан айырмаланат, себеби анын бир тарабы чет 

өлкөлүк элемент болуп саналат (чет өлкөлүк инвестор). 

«Кыргыз Республикасындагы инвестициялар жөнүндө» мыйзам инвестициялык 

талаш-тартыш инвестор жана Кыргыз Республикасынын мамлекеттик органы менен 

алдын ала макулдашылган кайсы болбосун жол-жобого ылайык чечиле тургандыгын 

бекемдейт. Бул Кыргыз Республикасынын мыйзамдарына ылайык укуктук коргоонун 

башка каражаттарын колдонууну четтетпейт.  

Мындай макулдашуу болбогон учурда Кыргыз Республикасынын ыйгарымдуу 
мамлекеттик органдары ортосундагы инвестициялык талаш тараптар ортосунда 

консультациялардын жардамы менен мүмкүнчүлүгүнө жараша чечилет. Эгер тараптар 

үч ай аралыгында ушундай консультацияга жазуу жүүзүндө кайрылган биринчи күндөн 

тартып үч ай аралыгында өз ара жөнгө сала алышпаса, инвестор менен мамлекеттик 

орган ортосундагы кайсы болбосун инвестициялык талаш Кыргыз Республикасынын 

сот органдарында чечилет. Буга чет өлкөлүк инвестор жана мамлекеттик орган 

ортосунда талаш учурунда тараптардын бири анын чегинен тышкары жайгашкан 

бейтарап сотко кайрылуу аркылуу кароону өтүнгөн учур кирбейт. Аларга төмөнкүлөр 

кирет: 

а) Борбордун Катчылыгы тарабынан угууларды жүргүзүү үчүн кошумча 

каражаттарды колдонууну жөнгө салуучу эрежелердин же башка мамлекеттерге 

караштуулар жана мамлекеттер ортосунда инвестициялык талаш-тартыштарды жөнгө 

салуу боюнча конвенциянын негизинде инвестициялык талаш-тартыштарды чечүү 

боюнча эл аралык борбор; же 

б) эл аралык соода укугу боюнча БУУнун комиссиясынын арбитраждык 

эрежелерине ылайык түзүлгөн эл аралык убактылуу арбитраждык трибунал 

(коммерциялык сот) же арбитраж. 

Ушундай түрдө, Кыргыз Республикасынын «Кыргыз Республикасындагы 
инвестициялар жөнүндө» мыйзамынын 18-беренеси МЦРИС же ЮНСИТРАЛ 

системасы боюнча арбитраждык өндүрүштө Кыргыз Республикасынын ачык дайыма 

макулдугун бекемдейт. Ошону менен бирге, көп өлкөлөрдүн практикасында инвестор 

менен болгон кайсы болбосун талаш улуттук сот органдарында чечилүүсүн, ошондон 

кийин гана, тараптар макул болгон учурда талаш эл аралык инстанцияларга өткөрүлүп 

берилиши мүмкүн (көпчүлүк учурда бул инвестициялык талаштарды чечүү боюнча Эл 

аралык борбордун жол-жобосу - МЦРИС же ЮНСИТРАЛ жол-жоболору жана 



стандарттары боюнча арбитраждык процедура). 

Эл аралык инвестициялык талаштарды чечүү боюнча Эл аралык борбордун 

системасы мамлекеттер жана чет өлкөлүк жактар ортосунда инвестициялык 

талаштарды чечүү тартиби жөнүндө 1965-жылдагы Вашингтон конвенциясынын 

жоболоруна ылайык түзүлгөн жана иштейт (Кыргыз Республикасынын 1997-жылдын 5-

июлундагы № 47 мыйзамы менен ратификацияланган). 
Каралып жаткан өз ара мамилелердин башкы өзгөчөлүгү болуп, Инвестициялык 

талаш-тартыштарды чечүү боюнча борбордун юрисдикциясы инвестицияны кабыл 

алып жаткан мамлекет менен инвестордун жазуу жүзүндөгү макулдашуусуна гана 

негизделиши мүмкүн, болбосо сыйлоо жана капитал салууну өз ара коргоо тууралуу эки 

тараптуу келишимдердин жоболоруна негизделиши мүмкүн. 

ЮНСИТРАЛ системасы Эл аралык соода укугу боюнча Бириккен Улуттар 

Уюмунун Комиссиясынын жоболоруна жана арбитраждык колдонмосуна ылайык 

иштейт (Кыргыз Республикасынын «Кыргыз Республикасындагы инвестициялар 

жөнүндө» мыйзамынын 18-беренеси ЮНСИТРАЛ системасына түздөн-түз шилтемени 

камтыйт). 

Инвестициялык талаш-тартыштарды чечүүнүн эл аралык механизмдерин карап 

жатып, сүйлөшүлгөн учурларда эгерде инвестициялык талаш-тартыш арбитражга 

бериле турган болсо, Кыргыз Республикасы эл аралык арбитражга талаш-тартышты 

өткөрүп бергенге чейин бардык ички административдик же соттук жол-жоболорду 

алдын ала колдонууну талап кылуу укугунан баш тарта тургандыгын белгилей кетүү 

маанилүү, бул биздин пикирибиз боюнча, мамлекеттин юрисдикциялык иммунитетин 

төмөндөтөт. 

Мамлекеттин коргоо деңгээлин төмөндөтпөстөн инвестицияларды сапаттуу 

тартуу маселеси чаралардын кеңири комплексин жана алардын арасында эң эле 
маанилүүлөрдүн бири катары өлкөнүн улуттук мыйзамдарын өнүктүрүүнү жана 

өздөштүрүүнү, инвестордун укуктарын коргоого багытталган эл аралык келишимдер 

маанилүү бөлүк болгон эл аралык укуктук механизмдерди кеңейтүүнү бөлүп 

көрсөтүүнү талап кылат. 

Мамлекеттин корголуш деңгээлин жакшыртуунун бир чарасы болуп, эл аралык 

инвестициялык укук жана эл аралык арбитраж чөйрөсүндө юристтерди даярдоо болуп 

саналат. 

ЖЫЙЫНТЫКТАР 

1. Заманбап юридика илими инвестиция түшүнүгүн толук кандуу жана 

натыйжалуу жөнгө салууну аныктоого экономикалык жана юридикалык мамилени 

айкалыштырууга абдан муктаж болуп турат. Инвестициялардан улам айкын коомдук 

мамилелер келип чыккан теориялык постулаттардын жакындашуусу туурасында 

юриспруденциядагы догмалык мамиледен алыстоо туурасында кеп жүрүүдө. Ошол 

эле учурда, «инвестиция» түшүнүгнүн экономикалык мазмуну инвестициялык 

ишмердүүлүккө тоскоолдук жаратпаган, тескерисинче анын ишке ашуусунда иштей 

турган гарантияларды түзүүнү шарттаган формалдуу-юридикалык мимиледе болгон, 

мыйзамдуу түрдө таризделген болууга тийиш.  

Кыргыз Республикасынын «Кыргыз Республикасындагы инвестициялар 
жөнүндө» мыйзамынын 1-беренесине анализ жүргүзүлгөн жана инвестициялык 

ишмердүүлүк түшүнүгү мыйзамдарда толук жана үстүртөн берилген деген жыйынтык 

чыгарууга болот. Мыйзам инвестицияларга жана инвестициялык ишмердүүлүккө 

болгон «мамлекеттик» мамиленин натыйжасы болуп калган деген ыктымалдуулук 

сыяктуу олуттуу кемчиликтери бар. Алар төмөнкүлөрдө чагылдырылган; 

инвесициялоонун формалары саналып, бирок инвестициялоонун максаты 

чагылдырылбайт, Кыргыз Республикасы тарап катары башка макулдашууларда жана 



эл аралык актыларда бул көрүнүштүн бөлүгү болуп саналат; чет өлкөлүк мамлекет чет 

өлкөлүк инвестор катары чыга ала тургандыгына көрсөтмө жок.  

 Юридикалык илимдеги инвестициялардын маанисине жана мазмунуна болгон 

мамилелерди анализдөөнүн негизинде бул категорияга автордук аныктама сунушталды. 

Инвестиция деп, Кыргызстандагы ишкердик жүгүртүүдөгү жана башка экономикалык 

ишмердүүлүктөгү интеллектуалдык менчикке болгон укуктарды гана, инвесторго 
таандык жарандык укуктардын объектилерине (мүлк, акча каражаттары, акциялар, 

баалуу кагаздар ж.б.) салымдарды түшүнүүгө болот. Ошондой эле, Кыргыз 

Республикасындагы, Казакстан Республикасындагы жана Россия Федерациясындагы 

инвестицияларды мыйзамдар менен жөнгө салынышына салыштырма анализ 

жүргүзүлдү. Анын жүрүшүндө, инвестиция түшүнүгү Казакстандын мыйзамдарында 

мүлктүн түрлөрүн конкреттештирүүдөн алыс болуп, лизингге гана топтоштурулган, 

ошол эле учурда Россия менен Кыргызстандын мыйзамдары инвестиция түшүнүгү 

катары кайсыларды түшүнүүгө боло тургандыгына толугу менен түшүндүрмө берет.  

2. Инвестициялык ишмердүүлүк чөйрөсүндө мыйзамдардын өнүгүү вектору 

Кыргыз Республикасындагы мыйзамдардын өнүгүүсүнүн негизги этаптарын бөлүп 

көрсөтүүнү шарттайт.  

  Инвестициялык ишмердүүлүк чөйрөсүндөгү Кыргыз Республикасындагы 

мыйзамдарга анализ жасоонун жүрүшүндө, инвестициялык ишмердүүлүктү жөнгө 

салуу үчүн кабыл алынган бардык ченемдик-укуктук актылар анализге алынган.  

Бул чөйрөдөгү негизги ченемдик-укуктук актыларды изилдеп чыгып, 

инвестициялык мыйзамдар коомдук мамилелердин бул тармагын жетишээрлик 

деңгээлде жөнгө салбай жаткандыгын ишенимдүү түрдө айтууга болот, ушундан улам 

ал либералдуу көрүнүүдө. Инвестициялык мыйзамдарды реформалоодо жана 

өнүктүрүүдө 4 этабы бөлүнүп көрсөтүлгөн.  
Заманбап этап (2021-жылдан тартып) аткаруу бийлигинин түзүмүндө көп 

сандаган өзгөрүүлөргө, ишмердиктин көптөгөн чөйрөлөрүн реформалоого жана анын 

натыйжасында, бул тармакта атайын аткаруу бийлигинин жоктугуна байланыштуу. 

Тышкы процесстердин терс таасир этүү ыктымалдыгынан  мамлекеттин көз каранды 

болушу жогору бойдон калууда. 

Бул аспектте, инвесторлорго чыныгы гарантияларды бере турган, мамлекеттин 

орто жана узак мөөнөттүү мезгилдерде өнүгүүсүнүн негизги горизонтторун бере турган 

стратегиялык мамлекеттик документ өзгөчө актуалдуулукка жана зарылдыкка ээ болот. 

3. Кыргыз Республикасынын учурдагы инвестициялык ишмердүүлүктү укуктук 

жөнгө салуу механизми натыйжа бербей жатат, бул  инвестициялардын агылып 

кирүүсүнүн жана инвестициялардын өлкөдө колдонулушунун натыйжасы 

төмөндөөсүнө алып келет. Кыргыз Республикасынын улуттук мыйзамдарына жана 

теориялык мамиле жасоолоруна анализ жасоо аркылуу «укуктук жактан жөнгө салуу 

механизмине» автордук аныктама берилди, аны ченемдик жана индивидуалдуу 

юридикалык каражаттардын системасы катары түшүнүүгө болот. Алар аркылуу 

инвестициялык ишмердүүлүктүн коомдук-укуктук жана жеке укуктук аспекттерин 

укуктук жөнгө салуу жүзөгө ашырылат, ошондой эле инвесторлордун, коомдун жана 

мамлекеттин экономикалык, социалдык жана башка кызыкчылыктарынын натыйжалуу 
шайкеш келүүчү тең салмактуулугу камсыздалат. Өлкөдө инвестициялык климатты 

жакшыртуу буга чейин болгон карама-каршылыктарды жана кайталоолорду четтете 

турган өзүнчө мыйзам же кодекс түрүндөгү атайын инвестициялык мыйзамдарды кабыл 

алуу аркылуу укуктук жөнгө салуунун натыйжалуу механизмин иштеп чыгуу жана 

колдонууга киргизүү аркылуу мүмкүн болот. Инвестициялык ишмердүүлүктү укуктук 

жөнгө салуунун тактыгы өлкөдө жагымдуу инвестициялык климатты түзүүнү шарттайт. 

Анын натыйжасында,  улуттук коопсуздуктун жана экономиканын бекемделишине, 



Кыргыз Республикасынын чыныгы көз карандысыздыкка ээ болушуна өбөлгө түзөт. 

Бирдиктүү код коюлган булакты иштеп чыгуу жана кабыл алуу инвестициялык 

мыйзамдардын абалын байкалаарлык деңгээлде жакшыртат, кемчиликтерди четтетет, 

инвестициялык ишмердүүлүктү укуктук жактан жөнгө салуу механизмдерин 

жакшыртат. 

4. Кыргызстан инвестициялар чөйрөсүндө универсалдуу, көп жактуу жана эки 
тараптуу эл аралык келишимдердин көбүнө катышуучу болуп саналат,  ага ылайык, 

инвесторлордун укуктарынын кепилдиктеринин бири катары чыгып, эл аралык 

коомчулук жана башка мамлекеттер алдында белгилүү бир милдеттенмелерге ээ. 

Кыргыз Республикасы ченемдик укуктук актыларга абдан бай, бирок алардын 

антыйжалуулугу төмөн. Чет өлкөлүк инвестицияларды эл аралык-укуктук жөнгө 

салууну өнүктүрүүнүн этаптарынын контексттеринде, ата мекендик мыйзамдар 

жаңыланууну жана комплекстүү кайра карап чыгууну талап кылган эски ченемдерди 

камтыйт. Ушуга байланыштуу, мамлекеттин укуктук базасын жакшыртуу боюнча андан 

аркы ишмердүүлүк Конституциянын ченемдерин өнүктүрүүдөн, коомдун реалдуу 

керектөөлөрүнөн, «укуктун үстөмдүгү» принциптерин сактоодон турууга тийиш. 

5. Инвестициялык процесстер экономикалык процесстерди турукташтырууга түздөн-

түз таасирин тийгизет, алар өз кезегинде, мамлекеттин улуттук коопсуздугун 

камсыздоонун базалык негизи болуп санала тургандыгы аныкталды. Дал ушуга 

байланыштуу, Кыргыз Республикасынын инвестициялык мыйзамдары инвестициялык 

мыйзамдары кароого алынып, инвестициялык ишмердүүлүктү жөнгө салуучу 

принципиалдуу жаңы мыйзамды кабыл алуу аркылуу сапаттуу реформаларды 

жүргүзүүгө өтө муктаж экендиги белгиленди.  

6. Бүгүнкү күндө инвестициялык мамилелердин мамлекет тарабынан жөнгө 

салынышындагы тең салмактуулук, укуктук стимулдар жана укуктук чектөөлөр 
сыяктуу эки укуктук каражаттын өз ара байланышын колдонуу аркылуу камсыз 

кылынышы мүмкүн; 

7. Учурда инвестициялык талаш-тартыштарды жөнгө салуунун эл аралык-укуктук 

механизмдеринин саны жетиштүү деңгээлде. Бирок системага салынуучулук, 

бирдиктүү эрежелерди жана жол-жоболорду кармануучулук жок. Кыргыз 

Республикасынын улуттук мыйзамдары инвесторлордун укуктарын коргоо жана 

инвестициялык ишмердүүлүктү жөнгө салуу чөйрөсүндө эл аралык келишимдер жана 

макулдашуулардын ченемдерине туура келүүсүнө аракеттер жасалууда. Мамлекет 

арбитраждык өндүрүштө талаш-тартыштын тарабы болуп туруп, мамлекет тарабынан 

иммунитеттен түздөн-түз баш тартуу болбосо дагы жана арбитражга катышуудга алдын 

ала же кийинчерээк макулдук берилбесе дагы арбитраждык соттордун юрисдикциясын 

талашып-тартышуу укугунан ажырап жатат.  

8. Мамлекеттин кызыкчылыктарынын кыйла маанилүү деңгээлдерин коргоонун 

бири катары, салттуу түрдө юрисдикциялык иммунитет (суверендик иммунитет) 

эсептелет, анын негизинде мамлекет арбитраждык соттордун юрисдикциясында талаша 

ала тургандыгы белгиленди. Ушуга байланыштуу, «Кыргыз Республикасындагы 

инвестициялар жөнүндө» мыйзамдын 18-беренесине өзгөртүүлөрдү киргизүү зарыл деп 

эсептейбиз. Атап айтканда, Кыргыз Республикасынын суверендик иммунитети 
маселесине байланыштуу, республика тарабынан өзүнүн эле мыйзамдары аркылуу жеке 

юрисдикциялык иммунитетин бир тараптуу төмөндөтүүсү сыяктуу проблема боюнча. 

9. Мамлекеттин коргоо деңгээлин төмөндөтпөстөн инвестицияларды сапаттуу тартуу 

маселеси чаралардын кеңири комплексин жана алардын арасында эң эле 

маанилүүлөрдүн бири катары өлкөнүн улуттук мыйзамдарын өнүктүрүүнү жана 

өркүндөтүүнү, инвестордун укуктарын коргоого багытталган эл аралык келишимдер 

маанилүү бөлүгү болгон эл аралык укуктук механизмдерди кеңейтүүнү бөлүп 



көрсөтүүнү талап кылат. Инвестициялык талаш-тартыштар боюнча өндүрүш учурунда 

мамлекеттин корголуусунун деңгээлин жакшыртуунун чарасынын бири болуп, эл 

аралык инвестициялык укук жана эл аралык арбитраж чөйрөсүндө юристтерди даярдоо 

саналат. 

 

ПРАКТИКАЛЫК СУНУШ-КӨРСӨТМӨЛӨР 
1.  «Кыргыз Республикасындагы инвестициялар жөнүндө» мыйзамынын 18-

беренесине өзгөртүүлөрдү киргизүү зарыл деп эсептейбиз, атап айтканда Мыйзамдын 

аталган беренесинен 3-пунктту алып салуу зарыл. 

Алсак, «Кыргыз Республикасындагы инвестициялар жөнүндө» мыйзамдын 18-

беренесинде: «эгерде инвестициялык талаш-тартыш арбитражга бериле турган болсо, 

Кыргыз Республикасы эл аралык арбитражга талаш-тартышты өткөрүп бергенге чейин 

бардык ички административдик же соттук жол-жоболорду алдын ала колдонууну талап 

кылуу укугунан баш тартат» - деп жазылат. 

Мамлекет арбитраждык өндүрүштө талаш-тартыштын тарабы болуп туруп, 

мамлекет тарабынан иммунитеттен түздөн-түз баш тартуу болбосо дагы жана 

арбитражга катышуудга алдын ала же кийинчерээк макулдук берилбесе дагы 

арбитраждык соттордун юрисдикциясын талашып-тартышуу укугунан ажырап жатат. 

Бирок, биздин пикирибиз боюнча, мамлекет өлкөдө инвестициялык жагымдуулукту 

жасалма түрдө көтөрүү менен, ушул сыяктуу жоболорду бекитип, ал аркылуу өзүнүн 

суверенитетин төмөндөтүп жатат. Мамлекеттин кызыкчылыктарынын кыйла маанилүү 

деңгээлдерин коргоонун бири катары салттуу түрдө юрисдикциялык иммунитет 

(суверендик иммунитет) эсептелет, анын негизинде мамлекет арбитраждык соттордун 

юрисдикциясында талашып-тартыша алат. 

2. Юрисдикциялык коргоонун кыйла жогорку чегин белгилөө менен, ошондой эле 
колдонуудагы эки тараптуу инвестициялык келишимдердин көрсөтүлгөн проблематика 

боюнча жакшыртылышын белгилөө менен, «Кыргыз Республикасындагы 

инвестициялар жөнүндө» мыйзамына өзгөртүү киргизүүлөрдүн максатка 

ылайыктуулугун өздөштүрүп чыгуу зарыл. Эл аралык макулдашууларды түзүү аркылуу 

мамлекеттин юрисдикциялык иммунитетин чектөө Кен казуу жана башка жаратылыш 

ресурстарын колдонуу чөйрөсүнө багытталган, өнүгүп жаткан өлкөлөрдө өзүнүн 

инвестициялык ишин өнүктүргөн инвесторлор үчүн (кеминде инновациялык жана 

жогорку технологиялар өндүрүшү тармактарында) канчалык маанилүү экендигине 

жана арбитраждык талаш-тартыштар боюнча мамлекеттин юрисдикциялык 

иммунитетинин деңгээли төмөндөтүүгө жасалган мамиле канчалык деңгээлде 

акталгандыгына анализ жасалган эмес.  

Кыргыз Республикасынын «Кыргыз Республикасындагы инвестициялар 

жөнүндө» мыйзамы 2003-жылы эле кабыл алынган. Бул мезгил аралыгында 10 ирет 

өзгөртүү киргизилсе дагы, актуалдуу болбой келет. Анткени бюрократиялык 

мамилелердин, көптөгөн иштелбестиктердин болушу байкалууда. Муну айрым 

жерлерине киргизилген түзөтүүлөр көрсөтүп жатат. Ага заманбап процесстердин, 

глобалдуу экономикалык тенденциялардын жана санарип дүйнөлүк экономиканы 

активдештирүүнүн өңүтүндө  инвестициялык ишмердүүлүктү укуктук жактан жөнгө 
салуу механизми үчүн зарыл болгон концептуалдуу реформалар жасалбагандыгы 

айгинелеп турат. 

3. Кыргыз Республикасына каршы берилген арбитраждык доолордун санынын көп 

болушу, тиешелүү мамлекеттик органдарга кеңири маалыматтык жана тренингдик 

кампанияларды мамлекеттик аппараттын бардык категориядагы өкүлдөрү үчүн өткөрүү 

зарылдыгын белгилейт. Бул алардын жеке же жалпы иш-аракеттеринин (атайылап же 

атайы жасабастан) жыйынтыгы Кыргыз Республикасына каршы миллиондоп саналган 



доо коюуларды жаратып жаткандыгын жана мамлекеттин финансы коопсуздугуна 

коркунуч келтирип жаткандыгын жана инвестициялык фонго таасир эткендигин 

түшүндүрүү үчүн зарыл. 

Ага ылайык, айтылган көз караштын алкагында, мамлекеттик органдардын 

(чиновниктердин, соттордун, күч түзүмдөрүнүн ж.б.) ак ниеттик менен жасалбаган, 

алысты көрө албаган иш-аракеттери, утулууга алып келип жаткан инвестициялык 
арбитраждарды, ал тургай жеке талаштарды, адегенде мамлекетке тиешеси болбой, 

чарбага ээлик кылуучу субъектилер ортосунда гана келип чыгып, кийин мамлекеттик 

деңгээлге  жеткен талаш-тартыштарды жаратып жаткандыгы туурасында практикалык 

сунуш-көрсөтмөлөрдү берүүгө болот.  

Ушуга байланыштуу, укуктук жөнгө салуунун маанилүү практикалык проблемасы 

болуп терс арбитраждык кесепеттерге алып келген мамлекеттик органдардын жана 

чиновниктердин чарбалык талаш-тартыштарга атайылап, ак ниеттик менен эмес 

(коррупциялык) кийлигишүүлөрү саналат. Башка кеңири жайылган, балким эң эле 

проблемалуу тенденция болуп күч түзүмдөрүнүн (укук коргоо) кийлигишүү 

ыктымалдыгы фактысы эсептелет.  Муну арбитраж автоматтык түрдө мамлекеттин 

чарбалык талаш-тартышка түздөн-түз кийлигишүүсү катары кабыл алат. 

4. Кыргыз Республикасында коомдук эле эмес, коомдук-жеке жана корпоративдик 

талаш-тартыштар деңгээлдеринде дагы инвестициялык талаш-тартыштарды кароо 

маселелеринде юристтерди даярдоого багытталган адистиктерди киргизүүсү жана 

бекемдөсү зарыл. Терс арбитраждык чечимдердин коркунучу өсө берет, себеп дегенде 

Кыргыз Республикасынын финансы системасы убакыт өткөн сайын ачык-айкын иш 

алып барууда. Бул өлкөнүн экономикасы эл аралык финансы-кредит байланыштарына 

кире баштайт дегенди билдирет. Бул мамлекеттен юридикалык талаш-

тартыштарды\процесстерди караган категориядагы адистешкен жогорку 
квалификациялуу юристтерди даярдоону талап кылат. 

РЕЗЮМЕ 

 

 диссертации Ходос Дарьи Денисовны на тему: «Правовое регулирование 

инвестиционной деятельности в Кыргызской Республике: теоретико-правовой 

аспект» на соискание ученой степени кандидата юридических наук по 

специальностям: 12.00.01 – теория и история права и государства; история учений 

о праве и государстве  

 

Ключевые слова: инвестиции, инвестиционная деятельность, правовое 

регулирование инвестиционной деятельности, механизм правового регулирования 

инвестиционной деятельности, гармонизация инвестиционных правоотношений, 

публично-правовое и частно-правовое регулирование, международные механизмы 
разрешения споров, арбитражные споры. 

Объект исследования - общественные отношения, складывающиеся в сфере 

правового регулирования инвестиционной деятельности. 

 Предмет исследования - нормативные правовые акты, международные 

соглашения, участницей которых является Кыргызская Республика, направленные на 

правовое урегулирование инвестиционных правоотношений.  

Цель исследования - в разработке теоретико-методологических и практических 

положений по вопросам правового регулирования инвестиционной деятельности и 

соответствующих ее аспектов, раскрытии сущности механизма правового 

регулирования и роли государства в обеспечении инвестиционного климата и 
реализации инвестиционной политики государства. 

Методы исследования. Были применены всеобщий метод познания; 

общенаучные методы: анализ, синтез, индукция, дедукция, аналогия, исторический и 

логический методы, моделирование и др.; а также частно-научные правовые методы, 

среди которых сравнительно-правовой, юридико-догматический и другие. 

 Полученные результаты. Сформулировано 6 положений, выносимых на 

защиту, а также ряд теоретических выводов и практических рекомендаций.  

Научная новизна полученных результатов заключается в том, что диссертация 

представляет собой первое самостоятельное законченное комплексное научное 

исследование теоретических и практических аспектов правового регулирования 

инвестиционной деятельности Кыргызской Республике.  

Рекомендации по использованию полученных результатов. Результаты, 

полученные в ходе исследования, могут быть использованы при совершенствовании 

норм действующего законодательства в рамках, проводимых правовой и судебной 

реформ; в учебном процессе при преподавании соответствующих учебных дисциплин 

и спецкурсов в высших учебных заведениях, в образовательных организациях по 

переподготовке и повышению квалификации юристов- адвокатов. 

 Область применения полученных результатов: теория права и государства, 
история права и государства, инвестиционное право, предпринимательское право.  

 

 

 

 

 

 

 

 



                                                                                                                                                                    

Ходос Дарья Денисовнанын 12.00.01 – мамлекеттин жана укуктун теориясы жана 

тарыхы; укук жана мамлекет жөнүндө окуулар адистиктери боюнча юридика 

илимдеринин кандидаты окумуштуулук даражасын изденип алуу үчүн «Кыргыз 

Республикасындагы инвестициялык ишмердүүлүктү укуктук жактан жөнгө 

салуу» темасында жазган диссертациясынын 

 

РЕЗЮМЕСИ 

 

Негизги сөздөр: инвестициялар, инвестициялык ишмердүүлүк, инвестициялык 

ишмердүүлүктү укуктук жактан жөнгө салуу, инвестициялык ишмердүүлүктү укуктук 

жактан жөнгө салуу механизми, инвестициялык укук мамилелерди гармонизациялоо 

(шайкеш келтирүү), коомдук-укуктук жана жеке-укуктук жөнгө салуу, талаш-

тартыштарды чечүүнүн эл аралык механизмдери, арбитраждык талаш-тартыштар. 

Изилдөөнүн объектиси – инвестициялык ишмердүүлүктү укуктук жөнгө салуу 

чөйрөсүндө келип чыгуучу коомдук мамилелер. 

Изилдөөнүн предмети – инвестициялык укук мамилелерин укуктук жөнгө 

салууга багытталган, Кыргыз Республикасы катышуучу болуп саналган эл аралык 

макулдашуулар, ченемдик укуктук актылар.  

Изилдөөнүн максаты – инвестициялык ишмердүүлүктү жана анын тиешелүү 

аспекттерин укуктук жөнгө салуу маселелери боюнча теориялык-методологиялык жана 

практикалык жоболорду иштеп чыгууда, мамлекеттин инвестициялык климатты 

камсыздоодогу жана инвестициялык саясатты ишке ашыруудагы мамлекеттин ролдору 

жана укуктук жөнгө салуу механизмдеринин маңызын ачып көрсөтүү. 

Изилдөө методдору. Таанып-билүүнүн жалпы методдору; жалпы илимий 

методдор: анализ, синтез, индукция, дедукция, аналогия, тарыхый жана логикалык 

методдор, модель түзүү ж.б.; ошондой эле арасында салыштырма-укуктук, 

юридикалык-догмалык жана башка жеке-илимий укуктук методдор колдонулду. 

Алынган жыйынтыктар. Коргоого чыгарылуучу 6 жобо, ошондой эле бир 

катар теориялык корутундулар жана практикалык сунуш-көрсөтмөлөр түзүлдү.  

Алынган жыйынтыктардын илимий жаңычылдыгы, диссертация Кыргыз 

Республикасындагы инвестициялык ишмердүүлүктү укуктук жөнгө салуунун 

теориялык жана практикалык аспекттеринин жыйынтыкталган комплекстүү илимий 

изилденишин билдирет.  

Алынган жыйынтыктарды колдонуу боюнча сунуш-көрсөтмөлөр. 

Изилдөөнүн жүрүшүндө алынган жыйынтыктар жүргүзүлүп жаткан укуктук жана 

соттук реформалардын алкагында колдонуудагы мыйзамдардын ченемдерин 

өркүндөтүүдө; юрист-адвокаттардын квалификациясын жогорулатууда жана аларды 

кайра даярдоо боюнча билим берүү уюмдарында, жогорку окуу жайларында 

колдонуудагы окуу дисциплиналарын жана атайын курстарды окутууда окуу 

процессинде колдонулушу мүмкүн. 

 Алынган жыйынтыктардын колдонуу чөйрөсү: укуктун жана мамлекеттин 

теориясы, укуктун жана мамлекеттин тарыхы, инвестициялык укук, ишкердик укук. 

 



                                                                                                                                                                    

Summary 

of a thesis research by Khodos Daria Denisovna on the topic: “Legal regulation 

of investment activity in the Kyrgyz Republic: theoretical and legal aspect” for the 

degree of candidate of legal sciences in the following specialties:  12.00.01 – theory and 

history of law and state; history of studies about law and state. 

 

Key words: investments, investment activity, legal regulation of investment activity, 

mechanism of legal regulation of investment activity, harmonization of investment legal 

relations, public and private legal regulation, international dispute resolution mechanisms, 

arbitration disputes. 
 

The object of the study - public relations developing in the field of legal regulation of 

investment activities. 

 

 The subject of the study - regulatory legal acts, international agreements (where the 

Kyrgyz Republic is a party), aimed at the legal regulation of investment legal relations.  

 

The purpose of the study – the development of theoretical, methodological and 

practical provisions on the legal regulation of investment activity and its corresponding 
aspects, disclosing the essence of the mechanism of legal regulation and the role of the State 

in ensuring the investment climate and implementing the investment policy of the State. 

 

Research methods. The following methods were applied: the general method of 

cognition was applied; general scientific methods: analysis, synthesis, induction, deduction, 

analogy, historical and logical methods, modeling. There were also applied such methods as 

private scientific legal methods, including comparative, legal dogmatic and other methods.  

 

The results obtained. Six provisions, as well as a number of theoretical conclusions 
and practical recommendations were formulated for defense. The academic novelty of the 

results obtained lies in the fact that the thesis research is the first independent complete 

comprehensive scientific study of theoretical and practical aspects of legal regulation of 

investment activity in the Kyrgyz Republic. 

 

Recommendations for using the results obtained. The results obtained in the course 

of the study can be used to improve the norms of the current legislation in the framework of 

ongoing legal and judicial reforms; in the educational process when teaching relevant 

academic disciplines and special courses in higher educational institutions, in educational 

organizations for retraining and advanced training of lawyers-advocates. 
 

 Scope of the results obtained: theory of law and state, history of law and state, 

investment law, business law. 

